
	                                        Хроника 


●  2 июльдә Иҗтимагый яшьләр палатасы вәкилләре ЮНЕСКО Бөтендөнья мирасы комитетының Яшьләр моделе делегациясе белән очрашты. Модель табигый һәм мәдәни мирасны саклау проблемасына игътибар җәлеп итү максатында оештырылган. Бу көннәрдә Казанда Яшьләр моделенең пленар утырышы уза.

Делегацияне РФ Тышкы эшләр министрлыгының ЮНЕСКО эшләре буенча комиссиясе секретаре Григорий Орджоникидзе, Татарстан парламенты башлыгы урынбасары Римма Ратникова, палата рәисе Евгений Ефимов сәламләде. Римма Ратникова ТР Иҗтимагый яшьләр палатасы әгъзаларының яшьләр сәясәте мәсьәләләре буенча экспертлар икәнлеген, башка субъектларның яшьләр парламентаризмы өчен үрнәк булуын, закон проектларын эшләүдә катнашуын билгеләп үтте. “Безнең палата кысаларында сынап каралган бик күп идеяләргә Россиядә ихтыяҗ зур”, - диде вице-спикер. 

Римма Ратникова узган атнада Казанда Европа-Азия берлеге төзелү мәсьәләсе буенча халыкара конференция үтүен хәбәр итте. “Казанга Казахстан, Әрмәнстан, Украина һәм башка илләрдән кунаклар килде. Мин форум вакытында яшьләрнең активлыгына сокландым. Анда сүз яшьләрнең Евразия форумнарын уздыру турында барды. Аларның берсе Санкт-Петербургта уза. Чыннан да, төрле илләрдән килгән яшьләрнең бер-берсе белән аралаша алуы, оешмалар төзүе, проектларны тормышка ашыруы һәм актив тормыш алып баруы бик яхшы”, - диде спикер урынбасары. 

ТР Дәүләт Советы карамагындагы Иҗтимагый яшьләр палатасы рәисе Евгений Ефимов кунакларны палата эшчәнлеге белән таныштырып үтте һәм сорауларга җавап бирде. 

Республика студентларының хезмәт отрядлары үзәге җитәкчесе Ринат Садыйков Яшьләр моделе вәкилләренә Татарстан студентлары археология отрядларының “Яңарыш” фонды белән берлектә эшләве һәм Болгарда, Зөя шәһәрчегендә казу эшләре алып баруы турында сөйләде. 

● 3 июльдә республика парламентында Татарстан гимны текстының иң яхшы проектын сайлап алу бәйгесен уздыру буенча комиссиянең беренче утырышы узды. Комиссияне ТР Дәүләт Советы Рәисе урынбасары Римма Ратникова җитәкли. Аның эшенә танылган иҗат кешеләре, сәнгать осталары, филологлар һәм телчеләр, күренекле җәмәгать эшлеклеләре, парламентарийлар һәм республика хакимияте башкарма органнары вәкилләре җәлеп ителде. Комиссиягә Казан дәүләт консерваториясе ректоры Рубин Абдуллин, Россия һәм Татарстан язучылары берлекләре әгъзасы Николай Алешков, КФУның рус әдәбияты тарихы кафедрасы җитәкчесе Людмила Воронова, “Чын мирас” журналы баш мөхәррире Илфак Ибраһимов, Казан дәүләт консерваториясе профессоры Зилә Сөнгатуллина керде. 

Утырыш барышында Римма Ратникова Татарстанның дәүләт гимнын кабул итү тарихы белән таныштырды. 1990 елда, республика яңа статуска ия булгач, Татарстан алдына дәүләт символикасын булдыру мәсьәләсе килеп баса. ТАССР Югары Советы карары белән, герб, гимн һәм әләмнең иң яхшы проектына бәйгеләр игълан ителә. Ул чакта гимнның иң яхшы вариантын сайлап алу бәйгесенә музыкаль әсәрләр генә кабул ителә. Гимнның ике дәүләт телендә – татар һәм рус телләрендә – тулы канлы текстларын язу соңгарак калдырыла. Ике дистә ел узгач та, мәсьәләнең куелышы элеккечә кала: гимн тексты ике телдә дә лаеклы яңгырарга тиеш. Шуңа күрә, әгәр дә бәйгедә бер дәүләт телендә генә тәкъдим ителгән текст җиңеп чыкса, аны республиканың икенче дәүләт теленә тәрҗемә итү буенча иҗади эш башкарылачак. 

Иҗади бәйгене уздыру турында нигезнамә буенча авторлык эшләре агымдагы елның 1 гыйнвареннан 1 июльгә кадәр кабул ителде. Татарстан гимны текстының иң яхшы проектын сайлап алу бәйгесенә 182 эш килгән. Нәкъ менә шулар арасыннан иң яхшылары сайлап алыначак. 

Авторлар бәйгедә аноним рәвештә шәхси кодлар белән катнаша. Комиссия бәйгенең беренче этабында текстларның өч вариантын сайлап алачак. Икенче этапта иң яхшы проект билгеле булачак. Гимн тексты патриотик характердагы тантаналы-шигъри әсәр булырга тиеш. 
Бәйгенең беренче этабы нәтиҗәләре - 1 октябрьгә кадәр, икенче этабы нәтиҗәләре 1 ноябрьгә кадәр чыгарылачак. Гимн текстының иң яхшы проекты яшерен тавыш бирү юлы белән билгеләнәчәк. Аннан соң комиссиянең бу карары ТР Дәүләт Советы Президиумына җибәреләчәк.

● 3 июльдә ТР Дәүләт Советы Рәисе Фәрит Мөхәммәтшин Мәскәүдә РФ Дәүләт Думасына Татарстаннан сайланган депутатлар һәм Федерация Советы әгъзалары белән киңәшмә үткәрде. Очрашу Татарстан Республикасының Россия Федерациясендәге Тулы вәкаләтле вәкиллегендә узды. Анда Татарстан Республикасының Россия Федерациясендәге Тулы вәкаләтле вәкиле Равил Әхмәтшин һәм ТР Икътисад министры Мидхәт Шаһиәхмәтов катнашты. 

Очрашу башында ук Фәрит Мөхәммәтшин кыскача гына Татарстанда узган чаралар турында сөйләде, гомумән алганда, республиканың яртыеллыкны уңышлы тәмамлавын, 2013 елгы Универсиадага әзерлекнең тулы көченә баруын ассызыклады. 

“Бөтен Россия буенча Сабантуйлар узды, - дип өстәде Татарстан Дәүләт Советы Рәисе. – 30 июньдә бәйрәмне Владивостокта һәм Мәскәүдә билгеләп үттек. Бу шәһәрләрдә узган Сабантуйларда Татарстан Республикасын тәкъдим иткән Түбән Кама һәм Яр Чаллы шәһәрләренә рәхмәт”. 
Шулай ук Фәрит Мөхәммәтшин Мәскәү Сабантуеның күңелле хатирәләр калдыруын билгеләп үтте. Ул анда Татарстанның рәсми делегациясе җитәкчесе буларак барган иде. 

“Эчке эшләр министрлыгы мәгълүматларына караганда, бәйрәмгә 140 меңнән артык мәскәүле һәм башкала кунаклары килгән. Сабантуй үткәрү урыны буларак “Коломенское” музей тыюлыгы уңышлы сайланган. Чараларны оештыручылар яхшы эшләде”, - диде ТР Дәүләт Советы Рәисе. 
Аннары спикер шәхсән үз исеменнән һәм очрашуда катнашучылар исеменнән РФ Дәүләт Думасында бушаган депутат урынына килгән Тимур Акуловны котлады. 

“Тимур Юрьевич – бай тәҗрибәгә ия, яхшы әзерлекле, күп мәсьәләләр белән таныш”, - дип ассызыклады спикер. Тимур Акулов әлегә РФ Дәүләт Думасында кайсы комитетта эшләячәген билгеләп бетермәгән, әмма ул Халыкара эшләр комитеты булырга мөмкин”, - диде Фәрит Мөхәммәтшин. 

Киңәшмә эшендә төп мәсьәләләрнең берсе депутатлар төркеменең яңа координаторын сайлау белән бәйле иде. Фәрит Мөхәммәтшин Олег Морозов урынына Ришат Әбүбәкеров кандидатурасын тәкъдим итте. Утырышта катнашучылар бертавыштан Р.Әбүбәкеров кандидатурасын хуплады. 

Мидхәт Шаһиәхмәтов ярты елда депутатлар эшче төркеме тарафыннан башкарылган эш, республиканың федераль дәрәҗәдә гамәлгә ашырыла торган программаларда һәм проектларда катнашуы турында хисап тотты. 

Аннары Татарстан Икътисад министры депутатлардан Россиянең инвестицион төбәкләре ассоциациясе эшендә ярдәм итүләрен сорады. 
Очрашуда депутатлар республика депутатлары эшен оештыру буенча тәкъдимнәрен белдерде. Әлфия Когогина беренче ярты ел нәтиҗәләре буенча Татарстанда республикадан сайлаган 13 депутат катнашында матбугат очрашуы үткәрергә һәм журналистларга башкарылган эшләр турында, алар тәкъдим иткән законнар проектлары турында сөйләргә тәкъдим итте. Киңәшмәдә катнашучылар бу идеяне хуплады, ә Фәрит Мөхәммәтшин яңа координатор белән матбугат очрашуын үткәрү вакытын билгеләү бурычын куйды. 

Очрашу ахырында Татарстан Республикасының Россия Федерациясендәге Тулы вәкаләтле вәкиле Равил Әхмәтшин киңәшмәдә катнашучыларны 24 августта Мәскәүнең Халыкара музыка йортында узачак Татарстан Республикасы көнендә катнашырга чакырды. Бу көнгә башкалада герой-шагыйрь Муса Җәлилгә һәйкәл ачу планлаштырыла. 

● 4 июльдә РФ ФҖ Дәүләт Думасы депутатлары – ЛДПР фракциясе вәкилләре Татарстан парламентында булды. Алар ТР Дәүләт Советы Рәисе Фәрит Мөхәммәтшин белән очрашуда агымдагы сәяси вәзгыять, шулай ук Татарстанда партия вәкиллегенең мөмкинлекләре турында сөйләштеләр.

Очрашу алдыннан кунакларга утырыш залларын, парламент музеен һәм китапханәне, журналистлар эшли торган бүлмәләрне күрсәтеп, ТР Дәүләт Советы бинасы буенча экскурсия оештырылды. 

Фәрит Мөхәммәтшин РФ Дәүләт Думасыннан мондый “җитди десант” килүгә канәгать булуын белдерде. “Безнең өчен бу - әһәмиятле очрашу. Иң мөһиме – без барыбыз да конструктив хезмәттәшлек яклы”, - дип ассызыклады Дәүләт Советы Рәисе. 

Очрашуда илнең федератив үсеше, үзәк һәм субъектлар арасында бюджеттан тыш мөнәсәбәтләр, төбәк парламентларының Федераль Җыелыш белән багланыш мәсьәләләре, шулай ук күппартиялелек шартларында Татарстанда партия төзү мөмкинлекләре турында сөйләштеләр. 

Дәүләт Думасы депутатлары шулай ук ТР Дәүләт Советында республиканың югары вәкаләтле заты – Татарстан Президентын турыдан-туры сайлау турында нормаларны торгызу белән бәйле закон проектына карата кызыксыну белдерде. 

Дәүләт Думасындагы ЛДПР фракциясе җитәкчесенең беренче урынбасары Владимир Овсянников хезмәттәшләре исеменнән, җылы һәм кунакчыл кабул итүләре өчен, Татарстан җитәкчелегенә рәхмәтен белдерде. Ул Татарстаннан килгән барлык конструктив закон чыгару инициативаларының фракция тарафыннан хупланачагына ышандырды. 

“Бары тик бәхәстә генә хакыйкать туа, шуңа күрә без оппозициянең фикерен үз эшебездә һәрвакыт күз уңында тотабыз”, - дип белдерде Фәрит Мөхәммәтшин очрашу соңында. 

●  4 июльдә ТР Дәүләт Советында Европа Берлегенә кергән кайбер илләрнең дипломатларыннан торган делегация булды. Европа Берлеге вәкиллеге, Франция, Дания, Бөекбритания, Литва, Финляндия һәм Нидерландның Россиядәге илчелекләре экспертлары белән ТР Дәүләт Советы Рәисе урынбасары Римма Ратникова очрашты.  

Мәскәүдә теркәлгән илчелекләр хезмәткәрләреннән торган делегациянең Татарстанга килү максаты республикада кеше хокукларын саклау һәм законнарның өстенлек принципларының тәэмин ителеше буенча хәлләрнең торышы белән танышу иде. 
Татарстан парламенты башлыгы урынбасары республикада яшәүче халыкларның телләрен, мәдәниятларын, милли гореф-гадәтләрен саклау һәм үстерүне законнар белән тәэмин итү буенча ТР Дәүләт Советы эшчәнлеге белән таныштырды. 
Дипломатлар сорауларына җавап биреп, ул Россиядә демократия үсешенең мөһим шарты булып федерализм принципларын ныгыту икәнлеген ассызыклап үтте. 

“Татарстан үзәк белән федератив мөнәсәбәтләрне Россиядә уникаль саналган Шартнамә нигезендә кора. Шул ук вакытта республика төрле милләт һәм төрле дин тотучы халыкларның толерант, дус һәм бер-берсен аңлап яшәве белән аерылып тора”, - диде ул. 

Очрашуда ТР Дәүләт Советының Законлылык һәм хокук тәртибе комитеты рәисе Шакир Яһудин, Татарстан Республикасында Кеше хокуклары буенча вәкаләтле вәкил Сәрия Сабурская, РФ Тышкы эшләр министрлыгының Казандагы вәкиле Радик Вахитов һәм башка рәсми затлар катнашты.   
●  4 июльдә ТР Дәүләт Советында “Мәдәни мирас объектлары: өйрәнү, саклау һәм популярлаштыру проблемалары” дигән темага парламент тыңлаулары узды. Анда парламент башлыгы Фәрит Мөхәммәтшин, ТР Мәдәният министры урынбасары Светлана Персова, депутатлар, әлеге проблема белән кызыксынучылар катнашты. 

Билгеле булганча, агымдагы елда ТР Дәүләт Советы Рәисе Фәрит Мөхәммәтшинның йөкләмәсе буенча парламент депутатлары да бу эшкә кушылды: 13 депутат Казандагы 14 мәдәни мирас объектын үз күзәтчелегенә алды. Мәдәният, фән, мәгариф һәм милли мәсьәләләр комитеты әлеге проблема буенча ике утырыш уздырды. Әлеге комитет рәисе Разил Вәлиев билгеләп үткәнчә, тарихи мирасны сакларга кирәк. “Ул – безнең халкыбыз байлыгы. Без бу мәсьәләне күз алында тотабыз”, - диде депутат. 

Хәзерге вакытта Татарстанда мәдәни мирас объектларын саклауга нисбәтле “Мәдәният турында” һәм “Татарстан Республикасында мәдәни мирас объектлары турында” ике закон эшләп килә. Агымдагы елның апрель аенда ТР Дәүләт Советы депутатлары тарафыннан закон инициативасы рәвешендә РФ Дәүләт Думасына “Торак-коммуналь хуҗалыкны реформалауга ярдәм фонды турында" Федераль законга үзгәрешләр кертү хакында" федераль закон проектын кертте. 

Разил Вәлиев хәбәр иткәнчә, соңгы елларда мәдәни мирас объектларын ремонтлауга, консервацияләүгә һәм реставрацияләүгә, республика мәнфәгатьләре өчен куллануга яраклы итү өчен 8 млрд. 887 млн. сум акча җибәрелгән, шуның 5 млрд. сумнан артыгы федераль бюджеттан кергән. Моның нигезендә “Казан шәһәренең тарихи үзәген саклау һәм үстерү” федераль максатчан программасын тормышка ашыру ята. Әлеге программа кайбер мәдәни мирас объектларын төзекләндерергә ярдәм иткән. Моңарчы бу максатларга бүлеп бирелгән финанслар күләме аз булган. 

Казандагы мәдәни мирас объектларын саклау һәм төзекләндерү мәсьәләсе 2013 елгы Универсиадага әзерләнү чорында бигрәк тә актуальләште. Ул ТР Президенты Рөстәм Миңнехановның шәхси контролендә тора. 2012 елның Татарстанда ТР Президенты тарафыннан Тарихи-мәдәни мирас елы дип игълан ителүе билгеле. 

Разил Вәлиев сүзләренә караганда, белгечләр якындагы 5-7 ел эчендә Казанда Язма документлар һәм кулъязмаларны реставрацияләү һәм консервацияләү буенча үзәк төзелеп, реставрация эшләре башланмаса, газета һәм журналларның тиз арада юкка чыгачагын фаразлый. Шулай ук бу уникаль фондны цифрлаштыру да сорала. 

Язма мирасны саклау мәсьәләсе тагын шуның белән дә катлаулана: федераль законга юридик яктан язма мирас һәйкәлләрен кертү мөмкин түгел. Шунлыктан депутатлар Татарстан Республикасының “Мәдәният турында” Законына язма һәйкәлләр төшенчәсен билгеләү өлешендә үзгәрешләр кертергә тәкъдим итә.

● 5 июльдә, Казанга, Евразия шәһәрләр форумында һәм туризм буенча Россия-Төркия конференциясендә катнашу өчен, ике көнлек сәфәр белән Төркиянең мәдәният һәм туризм министры Эртугрул Гүнай килде.

Кунакны “Казан” халыкара аэропортында ТР Дәүләт Советы Рәисе Фәрит Мөхәммәтшин каршы алды. 

Казанга килү белән чит ил кунагы һәм Татарстан парламенты башлыгы, “Казан һәм Татарстан төрекләр “күзлегеннән” фотокүргәзмәсе ачылышында катнашу өчен, Төркиянең Казандагы Генераль консуллыгына юнәлде. 
● 5 июльдә Төркиянең Казандагы Генераль консуллыгында Төркия мәдәният һәм туристлык министры Эртугрул Гүнай һәм ТР Дәүләт Советы Рәисе Фәрит Мөхәммәтшин катнашында “Казан һәм Татарстан төрекләр “күзлегеннән” дип аталган фотокүргәзмәсе ачылды.

Фотокүргәзмәне ачу тантанасында ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, ТР Мәдәният министры Айрат Сибагатуллин, Татарстанның Төркиядәге Тулы вәкаләтле вәкиле Радик Гыйматдинов һ.б. катнашты. 
Төркиянең Казандагы Генераль консулы Әхмәт Акынты билгеләп үткәнчә, бу күргәзмә - дипломатик вәкиллектә сан буенча дүртенчесе. Бу юлы Төркия-Татарстан дуслыгы Татарстан территориясендә яшәүче Төркия гражданнарының фотоэшләрендә чагылган. 

Эртугрул Гүнай әфәнде сүзләренә караганда, Татарстан белән Төркиянең тугандаш халыкларын күп нәрсә берләштерә. “Хәзер без бергә Истанбулда Сабантуй үткәрәбез, Нәүрүз бәйрәмен билгеләп үтәбез, - дип ассызыклады ул. – Татарстанда яшәүче дусларга мәдәният өлкәсендә хезмәттәшлек өчен чын күңелдән рәхмәт белдерәм”. Министр билгеләп үткәнчә, фотокүргәзмәдә һәвәскәр эшләр тәкъдим ителүгә карамастан, алар барысы да Казанга һәм Татарстанга карата хөрмәт һәм мәхәббәт белән сугарылган. 

“Без Төркия халкы белән партнерлык, тугандаш мөнәсәбәтләр урнаштырдык. Ике төрки халыкның тарихын хөрмәт итәбез һәм беләбез”, - дип ассызыклады Фәрит Мөхәммәтшин. Татарстан парламенты җитәкчесе Төркия мәдәният һәм туристлык министрына Истанбул һәм Анкарада бөек татар шагыйре Габдулла Тукайның тууына 125 тулуга багышланган зур күләмле мәдәни чаралар үткәргәннәре өчен рәхмәт белдерде. 

ТР Дәүләт Советы Рәисе сүзләренә караганда, фотокүргәзмә, беренче чиратта, Төркия гражданнарының фотокамера объективы аша Татарстан тормышын ничек күрүен кузаллау мөмкинлеге бирү белән кызыклы. Ул Генераль консулга һәм дипломатик ведомство хезмәткәрләренә республиканың мәдәни тормышын баетучы кызыклы чаралар үткәргәне өчен рәхмәт белдерде. 

Фотокүргәзмәдә һәвәскәрләрнең 80 фотоэше тәкъдим ителгән. Аларда Казан архитектурасы, пейзажлар һәм Татарстанда яшәүчеләрнең көндәлек тормышы сурәтләнгән. Кайсыдыр авторның игътибарын кышкы Казансу елгасындагы балыкчылар җәлеп итсә, икенче автор Казан туе матурлыгын чагылдырган, өченчесе татар авылларындагы йортлар белән кызыксынган. 

● 6 июльдә “Татнефть” ачык акционерлык җәмгыятенең әйдәп баручы бүлекчәләреннән берсе булган “Елховнефть” нефть һәм газ табу идарәсе үзенең 50 еллыгын бәйрәм итте. Юбилей уңаеннан Әлмәтнең “Нефтьче” мәдәният йортында уздырылган тантаналы чарада ТР Дәүләт Советы Рәисе Фәрит Мөхәммәтшин катнашты.  
Татарстан парламенты башлыгы үз чыгышында “Елховнефть”нең “алтын юбилеена” данлы юл үтеп килүен һәм бүгенге көндә “Татнефть”нең структур бүлекчәләре арасында абруйлы урын биләвен билгеләп үтте. “Галимнәр, геологлар, бораулаучылар, транспортчылар, башка һөнәр ияләре белән берлектә идарә зур бурычлар үти”, - диде ул. 

Фәрит Мөхәммәтшин сүзләренчә, коллективның уңышлары һәм казанышлары аның җитәкчеләренең нефть табу эшенең бөтен нечкәлекләрен белүе, коллективны алга куелган бурычларны үтәүгә юнәлдерә белүе, коллегалар һәм фикердәшләрнең командада эшли белүе белән аңлатыла. “Бүген коллектив, үзенә кадәр яшәп килгән традицияләрне үстереп, нәтиҗәле хуҗалык эшчәнлеге алып бара”, - дип ассызыклады спикер. 
ТР ДӘүләт Советы Рәисе коллективның җитәкчесе Рөстәм Хәлимовка Татарстан Президентының Рәхмәт хатын тапшырды.  

● 9 июльдә Татарстан парламентында “Ислам Хезмәттәшлеге Оешмасының икенче яшьләр моделе” Халыкара белем бирү форумы узды.
Җыен башланганчы, әлеге оешмага керүче 50 илдән килгән егет һәм кыз өчен ТР Дәүләт Советы буйлап экскурсия оештырылды.

Парламентның Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева ТР Дәүләт Советының закон чыгару эшчәнлеге, республика җитәкчелегенең Татарстанга инвестицияләр җәлеп итү юнәлешендәге тырышлыгы, Яшьләр иҗтимагый палатасы турында сөйләде.

Утырыш тәмамлангач, ТР Президенты патронаты белән үтүче яшьләр саммитында катнашучылар ТР Дәүләт Советы җитәкчелегенә форумның уңышлы эше өчен шартлар тудырганга рәхмәт белдерде. 
● 26 июльдә ТР Дәүләт Советы Рәисе Фәрит Мөхәммәтшин һәм ТР Премьер-министры урынбасары - Авыл хуҗалыгы һәм азык-төлек министры Марат Әхмәтов, урып-җыю эшләре белән танышу максатыннан,  Чүпрәле, Буа һәм Тәтеш районнарында булды. 
Эш сәфәре Чүпрәле районында Түбән Каракитә бистәсендә урта гомумбелем бирү мәктәбен караудан башланды. Аннары парламент җитәкчесе Шәүкәт Аймәтовның гаилә фермасы белән танышты, Чүпрәле районы авыл хуҗалыгы предприятиеләре җитәкчеләре, авыл җирлекләре башлыклары һәм фермерлары белән очрашу уздырды. Аралашу урыны итеп Түбән Каракитә кыры сайланды, анда уңыш җыеп алу эшләре барышын күзәтергә мөмкин иде. "Республика урып-җыю кампаниясенә кереште, шуңа күрә якындагы көннәрдә җитәкчелек эш барышын бәяләү өчен кырларга чыгачак", - дип ассызыклады Марат Әхмәтов үз чыгышында. 
Аның сүзләренә караганда, һава торышы тотрыклы булмау сәбәпле, планлаштырылган уңыш күләменә төзәтмәләр керде, әмма бу авыл хуҗалыгы предприятиеләре җитәкчеләренә аклануга сәбәп була алмый.

Марат Әхмәтов яшь кадрларны җәлеп итү тагын бер мөһим юнәлеш булып торуын ассызыклады. "Әгәр без хезмәт хакын күтәрү өчен ресурслар тапмасак, булган хезмәт коллективларын да саклый алмаячакбыз", - диде ул. Министр фикеренчә, авыл хуҗалыгы районнарында мәктәпне тәмамлаучыларның 30 процентын аграр вузларга һәм урта махсус уку йортларына кертергә өндәү зарур. "Барысы да бездән тора", - дип нәтиҗә ясады Фәрит Мөхәммәтшин очрашуда һәм урып-җыю эшләрен 20 августка кадәр төгәлләргә кирәк дигән теләк белдерде.

● 30 июльдә  Лениногорск районының Кирлегәч авылында Бөек Ватан сугышында һәлак булганнарга һәм фронтовикларның тол хатыннарына мемориал ачтылар. Тантанада ТР Дәүләт Советы Рәисе Фәрит Мөхәммәтшин дә катнашты. 
 Кирлегәчтән фронтка 387  кеше киткән,  аларның  193 е генә  гаиләләре янына  әйләнеп кайткан.  Аларны  искә алганнан соң, Фәрит Мөхәммәтшин  әлеге мемориалны булдыруда катнашкан кешеләргә республика  җитәкчелеге исеменнән рәхмәт белдерде. "Һәйкәл Ватан өчен көрәштә  сугыш  кырларында ятып калганнар  исемен мәңгеләштерәчәк. Мемориал  зур шәһәрдә түгел, гади бер авылда  ачылуы белән дә кыйммәтле, " - диде ул.

● 1 августта ТР Дәүләт Советы Рәисе Фәрит Мөхәммәтшин республиканың Кайбыч, Апас һәм Кама Тамагы муниципаль районнарында уңыш җыю барышы белән танышты. Аны эш сәфәрендә ТР Премьер-министры урынбасары – Авыл хуҗалыгы һәм азык-төлек министры Марат Әхмәтов озатып йөрде. 

Кайбыч районының Салтыган авылыннан ерак булмаган кырда уңышны җыеп алу эшләре тулы көченә бара. Биредә иртән авыл хуҗалыгы предприятиеләре, авыл җирлекләре җитәкчеләре һәм фермерлар җыелды. 

ТР Дәүләт Советы Рәисе сүзләренә караганда, район хезмәтчәннәренең зур уңыш җыеп алу өчен бөтен мөмкинлекләре бар, әмма җәй башындагы һава торышы  үз төзәтмәләрен керткән. “Быел һәр бөртек, һәр башак исәптә”, - дип ассызыклады Фәрит Мөхәммәтшин. 

Кайбыч районы башлыгы Альберт Рәхмәтуллин парламент җитәкчесен һәм министрны муниципаль берәмлектә урак өсте билгеләнгән вакытта – 15-20 августта – тәмамланачагына ышандырды. 

Фәрит Мөхәммәтшин уңыш җыю кампаниясенең барышы муниципаль матбугатта чагылырга тиеш дип искәртте. “Хәзер авыл игенчеләре имтихан бирә һәм бу район газеталарының беренче битендә урын алырга тиеш”, - дип ассызыклады ул. Парламент җитәкчесе авыл җирлекләре җитәкчеләренең авылда эш активлыгын күтәрү өчен дә җаваплы булуларын искәртте. “Шәхси ярдәмче хуҗалыкларны үстерү мәсьәләсе дә республика җитәкчелегенең игътибар үзәгендә булырга тиеш. Үз эшләренә салкын караучы район башлыкларына тиешле чаралар күреләчәк”, - дип кисәтте ул. 

Фәрит Мөхәммәтшин белән Марат Әхмәтов шулай ук Апас һәм Кама Тамагы районнарында да булды. 

● 1 августта ТР Дәүләт Советы Рәисе Фәрит Мөхәммәтшин җитәкчелегендә Президиум утырышы узды. Анда 3 августта парламентның чираттан тыш утырышын уздыру хакында карар кабул ителде. 
Сессиянең көн тәртибендә бары ике мәсьәлә урын алачак. Аларның берсе – республикада дини экстремизмга каршы тору һәм профилактика чаралары хакындагы чыгыш булса, икенчесе – “Вөҗдан иреге һәм дини берләшмәләр турында”гы республика законына үзгәрешләр кертү хакында”гы ТР законы проекты. Беренче укылышка тәкъдим ителүче әлеге канун проекты тулаем өч укылышта каралырга мөмкин. 

“Республиканың мөселман дине вәкилләренә булган һөҗүм – хокук саклау органнарына да, хакимияткә дә таш ату. Шул ук вакытта ул республикада тотрыклы вәзгыятьне, этноконфессиональ өлкәдә ышаныч һәм килешүгә корылган мохитне какшатырга омтылучы көчләрнең булуы турындагы сигнал да булып тора”, - дип белдерде  парламент рәисе Фәрит Мөхәммәтшин. 

“Тагын бер кат мөселман өммәтенең, республикадагы башка конфессияләрнең хәлен, конфессияләр арасындагы татулыкны ныгыту чараларын карарга кирәк”, - дип,  парламент рәисе чираттан тыш утырышка җыелуның максатын аңлатты. 

Фәрит Мөхәммәтшин хокук саклау органнарының җинаятьчеләрне табу һәм җәзага тарту буенча ышанычлы чаралар күрүен, шул ук вакытта бу эштә гамәлдәге законнарны, гражданнарның процессуаль нормалар һәм хокукларын тайпылышсыз үтәү кирәклеген искәртте. 

Парламент башлыгы  белдерүенчә, ТР Дәүләт Советының моңа мөнәсәбәтле рәсми позициясен эшләгәндә, конституцион строй нигезләрен, гражданнарның хокукларын һәм ирекләрен, аларның иминлеген саклау ихтыяҗыннан чыгып эш итәргә кирәк. “Вөҗдан иреге һәм дини берләшмәләр турында” ТР Законына үзгәрешләр кертү турындагы закон проекты һәм Татарстанда дини экстремизмга каршы тору, профилактика чаралары турындагы ТР Дәүләт Советы карары проекты шуны күздә тотып әзерләнгән дә. 3 августта парламентның чираттан тыш утырышы көн тәртибенә чыгарылачак әлеге документлар республикада урнашкан толерантлык традицияләрен саклауга, конфессияләр эчендәге һәм конфессияара татулыкны ныгытуга хезмәт итәргә тиеш. Аларны әзерләүдә ТР Президенты Аппараты, Хөкүмәт, ТР Прокуратурасы белгечләре, республикадагы традицион конфессияләр вәкилләре катнашкан. 

“Безнең бу күренешләргә җавапларыбыз әлеге чаралар белән генә чикләнеп калмаячак. Бу юнәлештә масштаблы, комплекслы һәм күп аспектлы характерда эш алып барылырга тиеш. Административ, көч ысулларын кулланып кына бу проблемаларны чишеп булмаячак. Федераль, төбәк, муниципаль дәрәҗәләрдә мәгълүмат, милли, мәгариф сәясәте алып барылырга тиеш", - дип ассызыклады парламент рәисе. 

Президиум утырышында парламентның чираттан тыш утырышында ТР Президенты Рөстәм Миңнехановның, Премьер-министр урынбасары Әсгать Сәфәровның, муниципаль берәмлекләр башлыкларының, республикада әйдәп баручы барлык конфессия лидерларының, муниципаль берәмлекләрдәге мөхтәсибәтләр җитәкчеләренең чакырылуы, гомумән алганда, 190 кешенең катнашачагы хәбәр ителде. Парламент утырышы турыдан-туры телевидениедән күрсәтеләчәк һәм радиодан яңгыратылачак.   
● 3 августта Казанда, “Ривьера” пляжында пляж волейболы буенча “Зенит”ның IV Җәйге Кубогы” башланды. Казанда дүртенче ел рәттән үткәрелә торган ярышны ТР Дәүләт Советы Рәисе, ТР Волейбол федерациясе президенты Фәрит Мөхәммәтшин ачты.
Республика парламенты җитәкчесе һәм волейбол федерациясе президенты үз чыгышында Татарстанда волейболның елдан-ел популярлашуын, моның 2013 елгы Универсиада алдыннан бигрәк тә куандыруын билгеләп үтте. 

● 6 августта ТР Дәүләт Советы Рәисе Фәрит Мөхәммәтшин ТР Премьер-министры – ТР Авыл хуҗалыгы һәм азык-төлек министры Марат Әхмәтов белән берлектә Балык Бистәсе, Теләче һәм Питрәч районнарында урып-җыю барышы белән танышты.
Теләче районы басуларын караганнан соң, алар Олы Мишә авылы янындагы кукуруз басуында җирле авыл хуҗалыгы оешмалары җитәкчеләре, җирле үзидарә башлыклары һәм фермерлар белән сөйләште. Татарстан Дәүләт Советы Рәисе урып-җыю эшләрен вакытында һәм яхшы сыйфат белән төгәлләү зарурлыгын билгеләп үтте. Марат Әхмәтов авыл хезмәтчәннәренә лаеклы түләү, квалификацияле кадрлар әзерләү кебек проблемаларга тукталды.

Сөйләшү вакытында Фәрит Мөхәммәтшин республиканың төрле почмакларында радикаль исламның таралу куркынычы белән бәйле проблеманың җитдилеген билгеләп үтте. Ул авыл җирлегендә яшәүчеләр Татарстанның мөселман өммәте өчен ят булган идеяләрне таратучы кешеләр йогынтысына бирелмәсен өчен, уяулыкны югалтмаска чакырды.

Очрашу тәмамлангач, спикер районның иң яхшы механизаторларына Рәхмәт хатлары һәм акчалата премияләр тапшырды.

Журналистлар белән сөйләшү вакытында Фәрит Мөхәммәтшин хәзерге вакытта кырларның яртысыннан артыгында игеннәрнең урып-җыелуын, эшләрнең көйле һәм уңышлы баруын белдерде. Аның сүзләренә караганда, 3,5 миллион тонна уңыш җыеп алуга ирешеп була. Ул Теләче районында урып-җыюның актив баруын ассызыклап үтте.

Эш сәфәре вакытында Фәрит Мөхәммәтшин Теләче янындагы җирлектә автомобиль шиннарын үтилләштерү заводы, район үзәгендәге 16 фатирлы ике катлы йорт (торакның яртысы – Бөек Ватан сугышы ветераннарына һәм фронтовикларның тол хатыннарына, яртысы – социаль ипотека программасында катнашучыларга) төзелеше, төзекләндерелгән балалар бакчасы белән танышты.
●  9 августта ТР Дәүләт Советы Рәисе Фәрит Мөхәммәтшин ТР Премьер-министры урынбасары – ТР Авыл хуҗалыгы һәм азык-төлек министры Марат Әхмәтов белән берлектә Түбән Кама, Алабуга һәм Мамадыш районнарында урып-җыю барышы белән танышты.  
Түбән Кама районы басуларын караганнан соң, алар Кызыл Кадка  авылы янында җирле авыл хуҗалыгы оешмалары җитәкчеләре, җирле үзидарә башлыклары һәм фермерлар белән сөйләште. Татарстан Дәүләт Советы Рәисе республикада урып-җыю кампаниясе нәтиҗәләренең, гомумән алганда, начар булмавын билгеләп үтте. “Игеннәрне урып-җыю барышы белән ТР Президенты Рөстәм Миңнеханов та канәгать”, - диде Фәрит Мөхәммәтшин.   

“Татарстан тирәсендә бөтен уңышны сатып алырга теләүчеләр күп булыр. Иң беренче чиратта без республиканың эчке ихтыяҗларын канәгатьләндерергә тиеш. Шулай булмыйча, бер грамм да читкә китәргә тиеш түгел, - диде Фәрит Мөхәммәтшин. – Бу безнең өчен принципиаль мәсьәлә. Ул катгый контрольгә алыначак”. 
Түбән Кама муниципаль районы башлыгы Айдар Метшин ышандырганча, районның авыл хезмәтчәннәре урып-җыюны 10-11 көн эчендә тәмамлаячак. Бер гектардан 23,5 центнер уңыш җыеп алырга ниятлиләр. 
Фәрит Мөхәммәтшин журналистлар белән сөйләшү вакытында,гомумән алганда, урып-җыюның уңышлы булуын, хәзерге вакытта барлык эшләрнең якынча 70 проценты башкарылганлыгын хәбәр итте. 
Парламент башлыгы һәм министр шулай ук Алабуга һәм Мамадыш районнарында да булды. 

● 10 августта ТР Дәүләт Советы Рәисе Фәрит Мөхәммәтшин республиканың Балтач, Саба һәм Кукмара муниципаль районнарында уңыш җыю барышы белән танышты. Аны эш сәфәрендә ТР Премьер-министры урынбасары – Авыл хуҗалыгы һәм азык-төлек министры Марат Әхмәтов озатып йөрде. 

Алар Саба районының Кызыл Мишә авылында район башлыгы Рәис Миңнеханов белән берлектә “Саба” җаваплылыгы чикләнгән ширкәтнең филиалын – роботлаштырылган җире ферманы карады. 
Биредә үк авыл хуҗалыгы предприятиеләре, авыр җирлекләре башлыклары һәм район фермерлары белән очрашу уздырылды. Марат Әхмәтов аларны авыл хуҗалыгы тармагын үстерү буенча планнар белән таныштырды. Бүген бигрәк тә авылда халыкның активлыгын арттыру һәм шәхси хуҗалыкларга ярдәм күрсәтү мөһим.  
Фәрит Мөхәммәтшин журналистлар белән сөйләшү вакытында җыеп алынган ашлыкның һәр килограммы, нәтиҗәле һәм урынлы куллану өчен, исәпкә алыначагын белдерде.  Ул шулай ук бөтен районнарда да урып-җыюның ышанычлы баруын, республика авыл хуҗалыгы җирләренең 70 проценты корылыкка бирешсә дә, аның авыл хезмәтчәннәрен берләштерүен, аларның,үз чиратында, урып-җыю кампаниясен уңышлы үтүләрен хәбәр итте. 
● 13 августта ТР Дәүләт Советы Рәисе Фәрит Мөхәммәтшин Төркия Республикасының Казандагы Генераль консулы Әхмәт Акынты белән очрашты. Әхмәт Акынтының Татарстанда эшчәнлеге тәмамлануга бәйле очрашуда сәүдә-икътисад, фән-техника, мәгариф, мәдәният һәм гуманитар өлкәләрдә Татарстан-Төркия элемтәләрен үстерү турында сүз барды.

ТР Дәүләт Советы Рәисе, республиканың Төркия белән хезмәттәшлеге киң үсеш алудан канәгать булуын билгеләп үтеп, Генераль консулга Татарстан башкаласында нәтиҗәле эшләве өчен рәхмәт белдерде. Әхмәт Акынты Казанда Генераль консул вазыйфасында эшләү чорында хөкүмәт һәм парламент дәрәҗәсендә ике яклы визитлар оештырды, бу вакытта мәдәни элемтәләр сизелерлек ныгыды. Фәрит Мөхәммәтшин фикеренә караганда, безнең илләр арасында үсеш алган мөнәсәбәтләр зур перспективага ия. “Сезнең Россия Федерациясендә, аерым алганда, Казанда эшләү чорында туплаган дипломатик тәҗрибәгез Төркия Республикасы Тышкы эшләр министрлыгында яңа вазыйфада үзара ышанычны ныгытуга нигез булыр дип ышанабыз”.

Әхмәт Акынты Татарстан Республикасы җитәкчелегенә хезмәттәшлек һәм ярдәм өчен рәхмәт белдереп, Казанда дипломатик миссиянең уңышлы эше өчен булдырылган шартлар Төркия Республикасы белән Россия Федерациясе арасындагы дустанә мөнәсәбәтләрне үстерүдә Татарстанның аерым урын алып торуын янә раславын ассызыклады. “Минтимер Шәймиев, Рөстәм Миңнеханов һәм Сезнең кебек танылган сәясәтчеләрдән, Рәис әфәнде, күп нәрсәгә өйрәнә алуым өчен шатланам”, - дип белдерде Генераль консул.

Очрашу ахырында Фәрит Мөхәммәтшин Әхмәт Акынтыга яңа урында уңышлар теләде һәм истәлекле бүләк тапшырды.

● 13 августта ТР Дәүләт Советы Рәисе, ТР Волейбол федерациясе президенты Фәрит Мөхәммәтшин “Зенит-Казан” командасының баш тренеры, Россия волейбол җыелма командасы җитәкчесе Владимир Алекнога котлау телеграммасы җибәрде.

“Татарстан Республикасы Волейбол Федерациясе, Татарстан җанатарлары исеменнән һәм шәхсән үз исемемнән Сезне триумфаль Олимпия җиңүе белән котлыйм, - диелә телеграммада. – Финал тренерлар составының югары дәрәҗәдәге осталыгы, җыелма команданың тырышлыгы нәтиҗәсендә югары дәрәҗәдәге җиңүгә ирешү мөмкин булуын исбатлады. Россия волейболчылары иң яхшы булуларын бөтен дөньяга исбатлады”. 

● 16 августта ТР Дәүләт Советы Рәисе Фәрит Мөхәммәтшин Алабугада III Бөтенроссия мәктәп укытучылары фестивален ачу тантанасында катнашты. Анда шулай ук Алабуга муниципаль районы башлыгы Геннадий Емельянов, Яр Чаллы шәһәре мэры Васил Шәйхразиев, ТР Мәгариф һәм фән министры урынбасары Людмила Ногманова, ТР Дәүләт Советы Рәисе урынбасары Римма Ратникова, КФУ ректоры Илшат Гафуров, ТР буенча Баш федераль инспектор Рөстәм Идрисов бар иде.
Фестиваль рәсми рәвештә бөтенроссия статусына ия, әмма оештыручылар һәм катнашучылар аны бу кысалардан “үскән” дип саный. Катнашучылар исемлегендә икенче ел рәттән Германия, Сингапур, Болгариянең  педагогика фәне остазлары бар.
Фестиваль КФУның Алабуга институты базасында уза. Быел ул Идел буе педагогика мәгарифенең 200 еллыгына багышланган. “Мин һәрвакыт мондый форумнарда теләп катнашам. Фестивальгә укытучылар һәм модераторлар, шулай ук илдә белем бирүне яхшырту белән кызыксынучылар өчен дә ихтыяҗ бар. Биредә яңа карарлар эзлиләр, билгеле булганча, эзләгән таба”, - дип мөрәҗәгать итте ТР Дәүләт Советы Рәисе Фәрит Мөхәммәтшин, фестивальне ачып.

Фестивальдә катнашучылар Алабугада өч көн булды. Лекцияләр, спорт ярышлары һәм мәдәни чаралар, 70 мастер-класс үткәрелде. Чарада ТР муниципаль районнарыннан 132 укытучы, шулай ук Россиянең төрле шәһәрләреннән 40тан артык педагог катнашты.

● 16 августта Әлмәттә ТР ветераннары арасында үзешчән башкаручыларның “Балкыш” республика фестиваленең икенче этабы үтте. Монда, сайлап алу этабында катнашу өчен, республиканың ун көньяк-көнчыгыш районыннан үзешчән башкаручылар җыелды.

“Нефтьче” Мәдәният сараенда бәйрәм концертының ачылу тантанасында ТР Дәүләт Советы Рәисе Фәрит Мөхәммәтшин катнашты. Сәламләү сүзе белән концертта катнашучыларга мөрәҗәгать иткәннән соң, Фәрит Мөхәммәтшин фестивальне оештыру тарихын искә төшерде.

“Аны уздыру инициативасы белән ТР Ветераннар оешмалары советы президиумы чыкты, - дип билгеләп үтте ул. - Ә республика җитәкчелеге бу искиткеч идеяне хуплады. Республика Президенты фестивальне оештыру комитетын җитәкләү тәкъдиме белән мөрәҗәгать иткәч, мин бик рәхәтләнеп риза булдым. Бу залда республика өчен эшләгәннәр, бар хезмәт тормышын аның икътисади үсешенә биргәннәр, хәзер дә үз авылы, районы, шәһәренең иҗтимагый тормышында актив катнашучылар җыелды. Сез халыкның чын сәнгатен саклыйсыз, безнең күпмилләтле республиканың чын традицион мәдәниятен пропагандалыйсыз, җырлар, биюләр һәм башка фольклор жанрлары ярдәмендә яшь буынны тәрбияләүгә зур өлеш кертәсез. Сез ямау салган киемнәрдә сәхнәгә чыга торган һәм икенче көнне җырлары онытыла торган артистлар түгел. Сезнең тавыш белән халык күңеле җырлый”.

Катнашучыларның югары дәрәҗәдә әзерлеген билгеләп, фестивальне оештыру комитеты рәисе аларга, актив тормыш рәвеше алып барулары өчен, рәхмәтен белдерде һәм иҗади уңышлар, нык сәламәтлек, бәхетле озын гомер теләде. “Мин сезнең дәрт, иҗади рух, үзешчән сәнгатьтә катнашуыгыз гомерегезне озайта, дип ышанам”, - диде ул.

Фәрит Мөхәммәтшин, фестивальне югары дәрәҗәдә оештырганы өчен, Әлмәт муниципаль районы җитәкчелегенә рәхмәтен белдерде.

Фестивальнең тантаналы ачылышында шулай ук Әлмәт муниципаль районы башлыгы Мәҗит Салихов һәм ТР Ветераннар оешмалары советы рәисе Хәбир Иштирәков чыгыш ясады.

● 23 августта Саранскида ТР Дәүләт Советы Рәисе Фәрит Мөхәммәтшин мордва халкының РФ халыклары белән берләшүенә 1000 ел тулу уңаеннан оештырылган тантаналарда катнашты.
Юбилей чаралары кысаларында Россия халыклары форумы узды, анда Россия төбәкләре җитәкчеләре, галимнәр, җәмәгать эшлеклеләре һәм мордва халкының танылган вәкилләре катнашты.
Фәрит Мөхәммәтшин форумда катнашучыларга сәламләү һәм котлау сүзләре белән мөрәҗәгать итте. “Мең ел элек борынгы мордва халкы бердәм Россия дәүләте халыклары белән язмышын бәйләп зирәк адым ясаган, - дип билгеләп үтте ул. – Сез оештырган тантаналарны Казанның 1000 еллыгы чаралары белән чагыштырып була. Без Татарстанда Мордовия Республикасында уңай үзгәрешләрне зур кызыксыну белән күзәтәбез һәм икътисад, социаль өлкәдә һәм бигрәк тә спортта сезнең уңышларга чын күңелдән шатланабыз”.

Татарстан парламенты җитәкчесе республикалар һәм халыкларның милли мәдәнияткә һәм гореф-гадәтләргә сакчыл карашы кебек уртак охшашлыкларны ассызыклады. “Без мордва халкының танылган вәкилләре – безнең якташлар - очучы Михаил Девятаев, Казан университеты укытучысы һәм төзүчесе Михаил Коринфский (Варенцов), мәгърифәтче Макар Евсевьев һ.б. белән горурланабыз”, - диде Фәрит Мөхәммәтшин һәм Мордовия Республикасына Казан университеты профессоры Иван Смирновның 1892 елда нәшер ителгән мордва халкы турында тарихи-этнография очерклары тупланган җыентыкны бүләк итте.

● 26 августта “Биек Тау” автодромында “ТР Президенты Кубогы” ярышларында җиңүчеләр билгеләнде. Д1А һәм Д1 дивизионнарында ралли-кросс буенча Россия чемпионатының 5 нче этабы, “Лада” классында Россия Кубогының 4 нче этабының тантаналы ачылышында ТР Дәүләт Советы Рәисе Фәрит Мөхәммәтшин, ТР Яшьләр эшләре, спорт һәм туризм министры Рафис Борһанов катнашты.

Сәламләү сүзендә Фәрит Мөхәммәтшин “ТР Президенты Кубогына” традицион ярышларның 30 нчы августта үтәчәк Республика Көненә багышланган булуын искәртте. “Катнашучылар географиясе киңәя, спортсменнар саны арта, җанатарлар - Казан халкы һәм кунаклары көчле спорт төрен карарга бик теләп килә”, - диде республика парламенты башлыгы.

Ачылыш тантанасында волейбол буенча Россия җыелма командасының баш тренеры Владимир Алекно да булды.

Узган елдагы кебек ретро-автомобильләр парады ярышларны ачып җибәрде, алар автодром трассасы буйлап бер тапкыр әйләнде.

17нче тапкыр Татарстан Президенты призына узган ярышларда Казаннан, Самарадан, Мәскәүдән, Түбән Камадан һәм Россиянең башка шәһәрләреннән спортчылар катнашты. Төп бүләк өчен узышларда катнашучылар арасында Европа чемпионатында чыгыш ясаган Татарстан пилотлары  Илдар Рәхмәтуллин һәм Европа чемпионы Тимур Тимерҗанов бар.

● 29 августта Казан дөнья күләмендә танылган медицина белгечләрен үзенә җыйды. Халыкара әһәмияттәге медицина форумнарын уздыру Татарстан башкаласы өчен хәзер гадәти күренешкә әйләнеп бара. Тик монысы башкаларыннан үзгә. 

Ватандаш табиблар республика районнарындагы медицина учреждениеләрендә булып, андагы табиблар өчен мастер-класслар уздырды, пациентлар өчен консультацияләр үткәрде, урыннарда сәламәтлек саклау өлкәсендә ирешелгән казанышлар белән танышты. Шулай ук алар Республика клиник хастаханәсе территориясендә урнашкан Югары медицина технологияләре белем бирү үзәгендә “Инновацияләр, хезмәттәшлек, татарстанлылар сәламәтлеге” дигән утырышта катнашты. Видеоконференция режимында узган чараны ТР Сәламәтлек саклау министрлыгы, Казан дәүләт медицина университеты, Казан дәүләт медицина академиясе һәм “Табиблар клубы” оештырды. Утырыш ТР Дәүләт Советы Рәисе Фәрит Мөхәммәтшин катнашында узды. 

Республика белән рухи җепләр бәйләгән ватандаш табибларны ТР Президенты, Дәүләт Советы һәм Хөкүмәте исеменнән сәламләгән парламент рәисе аларга кече Ватаннары белән алга таба да элемтәдә яшәүләрен теләде. 

Фәрит Мөхәммәтшин республика, аның башкаласы Казанның соңгы елларда барлык юнәлешләр буенча уңышлы үсүен ассызыклады. Икътисад, социаль өлкә, юллар, торак төзелеше, спортны үстерү - боларның һәркайсы хакимият вәкиләренең игътибар үзәгендә. 

Парлемент рәисе белдергәнчә, республика федераль үзәк билгеләгән бәяләү критерийлары буенча ил төбәкләренең беренче унлыгына керә. Ул икътисад үсеше, бюджет үсеше, социаль бурычларның хәл ителүе һ.б. буенча алдынгы урыннарда бара. 

Фәрит Мөхәммәтшин югары технологияле медицинаның Татарстанда халыкның сәламәтлеген саклауда мөһим звенога әверелүен искәртте. Республикада фельдшер-акушерлык пунктларын саклап калу һәм төзекләндерү эшләре баруына аерым игътибар юнәлтте. Утырышка кадәр масштаблы төзекләндерү эшләреннән соң яңартылган Республика клиник хастаханәсе белән танышып чыккач, Дәүләт Советы Рәисе башкарылган эшләрдән канәгать калуын җиткерде. Ул зур ремонт эшләрен медицинаның халык өчен үтемлелеген тәэмин итү өчен башкарылган технологик революциягә тиңләде. 

Фәрит Мөхәммәтшин Татарстанда соңгы елларда медицина өлкәсендә ирешелгән казанышлар белән бергә, проблемалар булуын да искәртеп узды. Ул бигрәк тә авыл җирләрендәге медпункт һәм поликлиникаларда эшләүче табибларга игътибарны, биредә хезмәтләр күрсәтүгә таләпләрне арттыру кирәклеген белдерде. 

Кардиохирург Ренат Акчурин үз чыгышында мондый очрашуны оештыручыларга рәхмәт белдереп, аның Татарстан җирендә сәламәтлек саклау казанышлары белән танышу өчен дә зур мөмкинлек тудыруын ассызыклады. Шул ук вакытта ул илкүләм проблемаларга да тукталды. 

Утырышта шулай ук Мәскәү шәһәре 14 нче хастаханәсенең баш табибы Шамил Гайнуллин, РФ Оборона министрлыгының Н.Бурденко исемендәге Баш хәрби клиник госпиталеннән Владимир Манаев чыгыш ясады. 

Соңыннан ТР Дәүләт Советы Рәисе Фәрит Мөхәммәтшин ватандаш табибларга ТР Дәүләт бүләкләрен тапшырды. “Табиблар клубы” рәисе, Мясников исемендәге Клиник кардиология институты йөрәк-кан тамырлары хирургиясе бүлеге җитәкчесе Ренат Акчуринга, мәсәлән, “Татарстанның атказанган табибы” исеме бирелү турындагы таныклык тапшырылды.
● 29 августта Казан үзәгендә Республика һәм Шәһәр көне алдыннан Татарстан халыклары дуслыгы йортының яңа техник мөмкинлекләр белән баетылган яңа бинасы ачылды. Аның ТР Халыклары ассамблеясенә 20 ел тулган көннәрдә үз ишекләрен ачуы зур әһәмияткә ия. Тантанада ТР Президенты Рөстәм Миңнеханов, ТР Дәүләт Советы Рәисе, ТР Халыклары ассамблеясе советы җитәкчесе Фәрит Мөхәммәтшин, башка рәсми затлар, милли-мәдәни мөхтәриятләр җитәкчеләре катнашты.

Килгән кунаклар бинаны карап чыкканнан соң, Рөстәм Миңнеханов Халыклар дуслыгы йортының үзенең эчтәлеге ягыннан әһәмиятле һәм катлаулы гына түгел, аңа ихтыяҗ да зур икәнлеген билгеләп үтте. “Иң мөһиме – төрле милләтләр монда бер мохиткә туплана. Һәм илебезнең, теләсә кайсы төбәкнең иминлеге бөтен милләт һәм диннәр вәкилләренең дус һәм килешеп яшәвеннән, безнең алар арасында ни дәрәҗәдә элемтәләр урнаштыруыбыздан тора. Без моны эшли алабыз, чөнки 20 еллык ТР Халыклары ассамблеясе, Халыклар дуслыгы йорты бар”, - диде ул. 

ТР Президенты яңа бинаны сафка бастыру эшенең башында торган, әлеге процесста хәлиткеч кеше булган ТР Дәүләт Советы Рәисе Фәрит Мөхәммәтшинга рәхмәтен белдерде. “Кулонстрой” ширкәте төзүчеләренең намус белән эшләп чыкканнарын билгеләп үтте. “Монда бөтенесенә бик уңайлы. Иң мөһиме – шәһәр бик күркәм бинага ия булды. Монда теләсә кайсы илдән, теләсә кайсы төбәктән кунаклар белән килеп була. Аларга биредә үзебезнең бергәләп дус һәм килешеп яшәвебезне һәм эшләвебезне күрсәтергә мөмкин. Мондый элементлар безнең җәмгыятьне, дуслыгыбызны формалаштыра. Бу эштә вак нәрсәләр була алмый”, - диде Р.Миңнеханов. 

Фәрит Мөхәммәтшин Халыклар дуслыгы йорты ачылуны зур һәм күптән көтелгән вакыйга дип билгеләп үтте. “Татарстанда халык тынычлык, гасырлар буена республикада яшәгән бөтен милләтләр үсешен һәм яшәешен ТР Халыклары ассамблеясе, ТР халыклары дуслыгы йорты белән бәйләп карый. Без барысы өчен дә ачык”, - диде ул. 
“Без сезнең белән Халыклар дуслыгы йортын, гомумән алганда, ТР халыклары ассамблеясен яңа эчтәлек белән баетачакбыз. Безгә ышанып тапшырганнар икән, булсын өчен, балаларыбыз һәм оныкларыбызның тыныч тормышы һәм киләчәге тыныч булсын өчен, без моны бик яхшы итеп эшләргә тырышачакбыз”, - дип белдерде спикер, Халыклар дуслыгы йортының һәрвакыт үзенә тартып торуын, кешеләрнең монда килергә гел омтылып торуын теләп. 

Тантана милли диаспораларның концерты белән дәвам итте. 
● 30 августта Республика һәм Шәһәр көнендә Татарстан Президенты Рөстәм Миңнеханов Г.Тукай исемендәге ТР Дәүләт премиясен агымдагы ел лауреатларына тапшырды. Тантана традицион рәвештә Г.Камал исемендәге Татар дәүләт академия театры каршындагы мәйданда үтте. Анда шулай ук ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин, ТР мәдәният министры Айрат Сибагатуллин, Казан мэры Илсур Метшин катнашты. 

Быел мәдәният өлкәсендә Татарстанның төп дәүләт бүләгенә Кол Шәриф мәчете архитектура комплексының авторлар коллективы лаек булды. Мәчет Казан Кремле территориясендә 1996-2005 елларда төзелде. Иҗади төркем лауреатлары - Зөфәр Галиуллин, Андрей Головин, Айвар Саттаров, Искәндәр Сәйфуллин, Альбина Дәишева, Рөстәм Зәбиров, Зөфәр Садыйков һәм Сергей Шәкүров. 

Премия лауреатлары, югары бәяләгән өчен, республика җитәкчелегенә рәхмәт белдерде. 

Тантана Татарстан мәдәният һәм сәнгать хезмәткәрләре катнашында концерт белән тәмамланды. 
● 31 августта ТР Дәүләт Советы Рәисе Фәрит Мөхәммәтшин ТР Конституциясен кабул итүгә 20 ел тулуга багышланган халыкара фәнни-гамәли конференцияне әзерләү һәм уздыру мәсьәләләре буенча беренче оештыру киңәшмәсен үткәрде.

Конференциягә хокук һәм Конституция өлкәсендәге күренекле Россия һәм чит ил галимнәрен, танылган сәясәтчеләрне, Татарстан Конституциясен кабул итү белән бәйле истәлекле тарихи вакыйгаларда катнашучыларны, депутатларны чакыру планлаштырыла.

Конференция программасы пленар утырыш һәм түгәрәк өстәлләр уздыруны күз алдында тота. Дискуссияләрдә катнашучылар Россиянең конституцион-хокукый тирәлеге һәм республиканың Төп законының аның социаль-икътисадый һәм мәдәни үсешенә тәэсир итүе турында сөйләшер дип көтелә.
	

	           Дәүләт Советы комитетларында 


■  3 июльдә ТР Дәүләт Советының Социаль сәясәт комитеты сәламәтлек саклау өлкәсендә илкүләм өстенлекле проектны тормышка ашыруга күзәтчелек итү буенча парламент комиссиясе белән берлектә утырыш үткәрде. Анда депутатлар репродуктив сәләтлелек мәсьәләсен, шулай ук  берничә республика һәм федераль закон проектын карады. 
Утырыш башланганчы, депутатлар, ТР Сәламәтлек саклау министрлыгы белгечләре белән берлектә, Гаилә һәм репродукция үзәге һәм Республика клиник хастаханәсенең бала тудыру үзәге белән танышты. 
Югары медицина технологияләре үзәгендә узган утырышны ачып җибәреп, комитет рәисе Светлана Захарова балага узмауны дәвалау өчен шартлар тудыру, шулай ук үлем-китем очракларын киметүнең һәм балалар тууны арттыруның Татарстанда демография белән бәйле вәзгыятьне яхшырту өчен зарур икәнлеген билгеләп үтте. “2011-2012 елларга исәпләнгән ТР сәламәтлек саклау системасын яңартып кору” программасы кысаларында демографик вәзгыятьне яхшырта торган чаралар тормышка ашырыла. 

Бу темага министрлыкның идарә башлыгы Ирина Малышева чыгыш ясады. Ул республикада демография белән бәйле сәясәт юнәлешләре турында сөйләде. 
Максатчан эш нәтиҗәсендә, 2006 елдан бирле бала туу күрсәткече  36,7 процентка арткан, балалар үлеме кимегән. Монда диагноз кую һәм дәвалау вакытында югары технологияле алымнар куллану, бала тудыру хезмәтләренең материаль-техник базасын ныгыту зур роль уйнаган. Заманча алымнар һәм технологияләр кертүгә мисал итеп Гаиләне планлаштыру һәм репродукция үзәгендәге “Ава-Петер” ширкәте эшчәнлеген китерергә була. Бу компаниянең мөмкинлекләре ел саен ясалма аталандыру буенча 1200 квотаны гамәлгә ашырырга булыша. Быел, бу алым белән балага узу өчен, республика һәм федераль бюджетлары хисабына 600 квота бүленгән. Чиратта 2890 кеше тора. 
Комитет карарында депутатлар ТР Министрлар Кабинетына, республика бюджетын формалаштырганда, “Карында ук бала үсешендә булган тайпылышларны ачыклау”  программасы ихтыяҗларын исәпкә алырга һәм ясалма аталандыру процедуралары өчен өстәмә акча бүлеп бирергә тәкъдим итте. 
	
	Дәүләт Советының утызынчы утырышы


5 июльдә дүртенче чакырылыш ТР Дәүләт Советының утызынчы утырышы дәвам итте. 
Билгеле булганча, сессия эшендә 21 июньдә тәнәфес игълан ителгән иде. 

Утырышның көн тәртибенә өстәмә 34 мәсьәлә кертелә. Алар халыкның санитар-эпидемиология куркынычсызлыгы, Татарстан Республикасында халыккка адреслы социаль ярдәм күрсәтү, гражданнарга бушлай юридик ярдәм күрсәтү турында законнарга үзгәрешләр кертү белән бәйле. Шулай ук “Татарстан Республикасының 2011-2015 елларга исәпләнгән Социаль-икътисади үсеш программасын раслау турында” Татарстан Республикасы Законына да үзгәрешләр кертелә. 

Сессиядә Татарстан Республикасы законнары торышы турында доклад та тыңланды.
Утырышның көн тәртибе:
1. "Татарстан Республикасы Дәүләт Советы депутаты статусы турында" Татарстан Республикасы Законына һәм "Татарстан Республикасы дәүләт вазыйфалары турында" Татарстан Республикасы Законына үзгәрешләр кертү хакында" 1370-4 номерлы Татарстан Республикасы законы проекты турында  (III укылыш).

2. "2011 – 2015 елларга Татарстан Республикасын социаль-икътисадый үстерү программасын раслау турында" Татарстан Республикасы Законына үзгәрешләр кертү хакында" 4400-4 номерлы Татарстан Республикасы законы проекты турында  (I укылыш). 

3. "Татарстан Республикасы территориясендә җиңел таксида  пассажирлар йөртү һәм багаж ташу турында" Татарстан Республикасы Законына үзгәрешләр кертү хакында" 4393-4 номерлы Татарстан Республикасы законы проекты турында (II укылыш). 

4. "Татарстан Республикасы терлекчелегендә  нәсел эше турында"  Татарстан Республикасы Законына үзгәрешләр кертү хакында" 5394-4 номерлы Татарстан Республикасы законы проекты турында (II укылыш).

5. "Халыкның санитария-эпидемиология иминлеге турында" Татарстан Республикасы Законына үзгәрешләр кертү хакында" 5395-4 номерлы Татарстан Республикасы законы проекты турында (II укылыш). 
6. "Татарстан Республикасында гражданнарның сәламәтлеген саклау өлкәсендә аерым мәсьәләләрне җайга салу турында" 6398-4 номерлы Татарстан Республикасы законы проекты хакында  (I укылыш). 

7. "Казан (Идел буе) федераль университеты" югары һөнәри белем бирү  федераль дәүләт автоном мәгариф учреждениесенә Татарстан Республикасының дәүләт ярдәме турында" 7404-4 номерлы Татарстан Республикасы  законы проекты хакында (I укылыш).

8.  Татарстан Республикасының  закон чыгару эшчәнлеге торышы турында  нотык. 

9.  Татарстан Республикасы Дәүләт Советының аерым карарларына үзгәрешләр кертү турында. 

10.  "Ватаным Татарстан" газетасы редакциясе"  дәүләт учреждениесе уставына үзгәрешләр кертү турында. 

11.  "Республика Татарстан" газетасы редакциясе"  дәүләт учреждениесе уставына үзгәрешләр кертү турында. 

12.  Татарстан Республикасы Югары Ослан районы Елизаветино авылының исемен үзгәртү турында. 

13.  "Административ хокук бозулар турында Россия Федерациясе кодексына үзгәрешләр кертү хакында" 62372-6 номерлы федераль закон проекты турында (административ хокук бозулар турында беркетмәләр төзергә хокуклы вазыйфаи затлар исемлеген билгеләү тәртибен төгәлләштерү өлешендә).

14.  "Административ хокук бозулар турында Россия Федерациясе кодексының 4.5 статьясына  үзгәреш кертү хакында" 66075-6 номерлы федераль закон проекты турында (статьяның аерым нигезләмәсен төгәлләштерү өлешендә). 

15.  "Дәүләт контролен (күзәтчелеген) һәм муниципаль  контрольне гамәлгә ашырганда юридик затларның һәм индивидуаль эшкуарларның хокукларын яклау турында" Федераль законның 9 статьясына үзгәреш кертү  хакында" 67447-6 номерлы федераль закон проекты турында (нефть продуктлары  әйләнеше өлкәсендә планлы тикшерүләр үткәрүнең даимилеген  арттыру  турында). 

16.  "Электр белән тәэмин итү, җылылык белән тәэмин итү, газ белән тәэмин итү, су белән тәэмин итү һәм су бүлеп бирү өлкәсендә тарифлар белән җайга салуны камилләштерү өлешендә Россия Федерациясенең аерым закон актларына үзгәрешләр кертү хакында" 82041-6 номерлы федераль закон проекты турында. 

17.  "Россия Федерациясе Торак кодексына  үзгәрешләр кертү турында"   52050-6 номерлы федераль закон проекты хакында (файдалануга тапшырылган күпфатирлы йортларга идарә итү  эшчәнлеген тәртипкә  салу һәм  төзелеш алып баручыга торак урынын  тоткан һәм ремонтлаган  өчен һәм коммуналь хезмәтләр күрсәткән өчен түләү кертүнең хокукый нигезләрен булдыру турында).

18.  "Россия Федерациясе Шәһәр  төзелеше кодексына һәм Россия Федерациясенең аерым закон актларына үзгәрешләр кертү турында" 82033-6 номерлы федераль закон проекты хакында (коммуналь инфраструктура системаларын комплекслы үстерү программаларын эшләүгә һәм раслауга таләпләр билгеләү өлешендә).

19.  "Россия Федерациясе Шәһәр кодексына  шәһәр төзелешен проектлау буенча региональ һәм җирле нормативлар билгеләү өлешендә үзгәрешләр кертү турында" 86567-6 номерлы федераль закон проекты хакында.

20.  "Бөлгенлек (банкротлык) турында" Федераль законга үзгәрешләр кертү хакында" федераль закон проектын  Россия Федерациясе Федераль Собраниесе Дәүләт Думасына кертү буенча Мордовия Республикасы Дәүләт Собраниесенең закон чыгару инициативасы турында. 

 23. "Бөлгенлек (банкротлык) турында" Федераль законга һәм Россия Федерациясе Арбитраж процессуаль кодексының 17 һәм 223 статьяларына төзелештә катнашучыларның акчаларын җәлеп итүче төзелеш алып баручыларның банкротка чыгу үзенчәлекләрен билгеләү өлешендә үзгәрешләр кертү хакында" Федераль законның 3 статьясына үзгәреш кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Ярославль өлкә Думасының закон чыгару инициативасы хакында.

24. "Дәүләт социаль ярдәме турында" Федераль законга үзгәрешләр кертү хакында" 85076-6 номерлы федераль закон проекты турында (социаль контракт нигезендә дәүләт социаль ярдәме кертү хакында).

25. "Ветераннар турында" Федераль законга үзгәрешләр кертү хакында" 62063-6 номерлы федераль закон проекты турында (1927 елның 4 сентябреннән  1945 елның 3 сентябренә кадәр чорда туган гражданнарны Бөек Ватан сугышы ветераннары категориясенә кертү хакында).

26.  "Ветераннар турында" Федераль законга үзгәрешләр кертү хакында" 59048-6 номерлы федераль закон проекты турында (1931 елның 31 декабренә кадәр туган затларны Бөек Ватан сугышы ветераннары категориясенә кертү хакында (сугыш елларындагы эш стажын расламыйча гына). 

27. "Балаларны аларның сәламәтлегенә һәм үсешенә зыян китерә торган мәгълүматтан яклау турында" Федераль законга һәм Россия Федерациясенең аерым закон актларына  үзгәрешләр кертү хакында" 89417-6 номерлы федераль закон проекты турында (Интернет челтәрендәге хокукка каршы мәгълүматтан файдалану мөмкинлеген чикләү мәсьәләсе буенча).

28. "Дару чаралары әйләнеше турында" Федераль законга үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Амур өлкәсе Закон чыгару Собраниесенең закон чыгару инициативасы турында. 

29. "Россия Федерациясендә хезмәт пенсияләре турында" Федераль законның 19 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Амур өлкәсе Закон чыгару Собраниесенең закон чыгару инициативасы турында.  

30. "Россия Федерациясендә мәҗбүри медицина иминияте турында" Федераль законның 51 статьясына үзгәрешләр кертү мәсьәләсе буенча Россия Федерациясе Хөкүмәте Рәисе Д.А. Медведевка Ярославль өлкә Думасы мөрәҗәгате хакында. 

31. Инвалид бала караучы хезмәткә сәләтле эшләмәүче затларга айлык компенсация түләве күләмен арттыру мәсьәләсе буенча Россия Федерациясе Президенты В.В. Путинга Карелия Республикасы Закон чыгару Собраниесе мөрәҗәгате турында.

32. Ювениль ревматоид артриттан интегүче балаларны ген-инженерия биологик препаратлары рәвешендәге дәвалау чаралары белән тәэмин итү зарурлыгы турында Россия Федерациясе Сәламәтлек саклау министры В.И. Скворцовага Карелия Республикасы Закон чыгару Собраниесе мөрәҗәгате хакында.

33. Россия Федерациясе Федераль Собраниесе Дәүләт Думасы Рәисе           С.Е. Нарышкинга, Россия Федерациясе Эчке эшләр министры В.А. Колокольцевка һәм  Россия Федерациясе Сәламәтлек саклау министры В.И. Скворцовага Ленинград өлкәсе Закон чыгару собраниесе депутатлары мөрәҗәгате турында (Россия Федерациясе Эчке эшләр министрлыгының 2011 елның 23 декабрендәге 1298 номерлы боерыгы белән расланган һәм Россия Федерациясе Сәламәтлек саклау һәм социаль үсеш министрлыгы белән килештерелгән Алкогольдән, наркотиклардан яисә бүтән агулы матдәләрдән исергән һәм мөстәкыйль йөрү яисә әйләнә-тирә вәзгыятьне аңлау сәләтен югалткан килеш җәмәгать урыннарында булган затларны медицина оешмаларына илтеп кую тәртибе турындагы инструкциягә үзгәрешләр кертү зарурлыгы хакында).

34. Төрлесеннән.
Утырышта “Татарстан Республикасының 2011-2015 елларга Социаль-икътисадый үсеш программасын раслау турында” ТР Законына үзгәрешләр кертү хакында” закон проекты тулаем кабул ителде.
ТР Икътисад министры Мидхәт Шаһиәхмәтов хәбәр иткәнчә, закон проекты Социаль-икътисадый үсеш программасын Россия Федерациясе субъектлары башкарма хакимият органнарының уңай инвестицион климат булдыру юнәлешендәге эшчәнлеге стандарты таләпләренә туры китерү максатыннан эшләнгән.

Әлеге Стандарт Татарстан Республикасында “Яңа проектларны алга җибәрү буенча стратегик инициативалар агентлыгы” автоном коммерцияле булмаган оешма һәм Татарстан Республикасы арасындагы хезмәттәшлек турында килешү кысаларында тормышка ашырыла. Әлеге килешү ТР Президенты Рөстәм Миңнеханов һәм агентлык директоры А.С.Никитин тарафыннан 2012 елның 3 февралендә имзаланган.

Министр, республикада макроикътисадый күрсәткечләр буенча уңай вәзгыять булуын билгеләп үтеп, 2016 елга эчке тулаем продукт күләменең 2 трлн. сумга җитәргә тиешлеген белдерде.

Мидхәт Шаһиәхмәтов билгеләп үткәнчә, кризисның икенче дулкыны була калган очракта аның нәтиҗәләрен бәяләү эше алып барыла. Шулай ук Бөтендөнья сәүдә оешмасына керү шартларында килеп чыгу мөмкинлеге булган хәлләр фаразлана. Министр, депутатларның моңа кагылышлы сорауларына җавап биреп, БСОга керүнең төрле җитештерү тармакларына ничек йогынты ясаячагының төрле яклап өйрәнелүен, начар якланган товарларның исемлеге төзелүен билгеләп үтте. Ул, депутатларны тынычландырып, БСОга керү шартларында эш-хәрәкәт планы булуы турында хәбәр итте.

Парламентның Икътисад, инвестицияләр һәм эшкуарлык комитеты рәисе Марат Галиев хәбәр иткәнчә, программага техник характердагы үзгәрешләр кертелә, шулай ук ул конкрет чаралар белән тулыландырыла. Әлеге чаралар арасында республикада урта сыйныфны формалаштыруга юнәлтелгәннәре дә бар.

Министр Мидхәт Шаһиәхмәтов депутатлардан Хафиз Миргалимовның, Разил Вәлиевнең, Фәйрүзә Мостафинаның, Рифат Ганибаевның, Николай Рыбушкинның сорауларына җавап бирде. Аларны яшь гаиләләрне торак белән тәэмин итү, БСОга керүнең нәтиҗәләре, мәдәният һәм мәгариф өлкәсендә, авыл җирендә эшләүчеләргә хезмәт хакы түләү, инвалидларның иҗтимагый оешмаларын эш белән тәэмин итү, Кама кластерын төзүнең зарурлыгы мәсьәләләре кызыксындырды.
Депутатлар “Татарстан Республикасында бушлай юридик ярдәм күрсәтү турында” закон проектын беренче укылышта кабул итте. ТР Юстиция министры Мидхәт Корманов хәбәр иткәнчә, әлеге закон проекты бушлай юридик ярдәм алуга хокукы булган гражданнарны, юридик ярдәмнең төрләрен һәм дәүләт хакимияте органнарының бу өлкәдәге вәкаләтләрен билгели.
Аерым алганда, законның 12 статьясында бушлай юридик ярдәм алуга хокукы булган гражданнарның исемлеге китерелә. Анда азкеремле гражданнар, гаиләнең гомуми кереме Татарстан буенча билгеләнгән яшәү минимумыннан аз булган затлар, беренче һәм икенче группа инвалидлар, Бөек Ватан сугышы ветераннары, РФ Геройлары, Советлар Берлеге Геройлары, Социалистик Хезмәт Геройлары, инвалид балалар, ятим балалар һәм караучысыз калган балалар (шулай ук бу балаларның вәкилләре), бушлай юридик ярдәмгә РФ Законнары нигезендә хокукы булганнар һ.б. керә.
Дәүләт Советы утырышында парламент башлыгы урынбасары Александр Гусев Татарстан Республикасының закон чыгару эшчәнлеге турында нотык белән чыгыш ясады.

Аның сүзләренә караганда, ТРның закон чыгару эшчәнлеге торышы турындагы икенче нотыктан соң – 2009 елның июленнән алып 2012 елның июненә кадәрге чорда – ТР Дәүләт Советы тарафыннан 341 республика законы кабул ителгән. Шуларның 152се – дәүләт корылышы һәм җирле үзидарә, 128е – икътисади үсеш, 61е социаль үсеш юнәлешләре буенча.

Александр Гусев хәбәр иткәнчә, Татарстан законнары арасында хокукый яктан җайга салу буенча мөстәкыйль эш предметы булган, ягъни төп законнар саны кими бара, гамәлдәге законнарга үзгәрешләр кертү белән бәйле закон актлары арта. Бу Россия Федерациясе дәрәҗәсендә закон чыгару вәкаләтләрен чикләү белән дә бәйле. Шулай ук республика законнарының күпчелеге теге яки бу федераль закон гамәлгә кергәч кабул ителә. Шуңа бәйле рәвештә Татарстанның закон чыгару эшчәнлеге торышы, аның үсеш перспективалары федераль дәрәҗәдә бара торган үзгәртеп коруларга бәйле.
Вице-спикер сүзләренчә, республика закон чыгару эшчәнлеге җитешсезлекләре федераль закон чыгару эшчәнлеге проблемалары белән генә бәйләнмәгән. Кабул ителә торган закон актлары хокукый нормаларның формаль аныклыгы, ачыклыгы һәм ике төрле мәгънәдә булмавы кебек критерийларга җавап бирергә тиеш. 
Александр Гусев шулай ук үз чыгышында закон актларының бөтен кешегә дә аңлаешлы булырга тиешлеген, законны тормышка ашыру максатларында шушы законнан килеп чыгучы закон актлары кабул ителү юнәлешендәге кимчелекләрне билгеләп үтте. Шулай ук ТР Прокурорының Татарстан законнарына карата протестлар һәм күрсәтмәләр, каршы тәкъдимнәр бирүе турында хәбәр ителде. Федераль законнар поектлары белән эшләүгә аерым игътибар бирү кирәклеге ассызыкланды. Җирле үзидарә органнарының закон чыгару процессында сүлпән катнашуы билгеләп үтелде.
ТР Дәүләт Советы утырышында депутатлар республиканың Югары Ослан районы Елизаветино авылы исемен Иннополис итеп үзгәртеп коруны хуплады.
Әлеге мәсьәлә буенча Югары Ослан районы башлыгы Марат Зыятдинов чыгыш ясады. Аның сүзләренә караганда, Елизаветино авылына терәлеп торган территориядә “Иннополис” инновацион шәһәрчеген төзү планлаштырыла. 
ТР Президенты Рөстәм Миңнеханов депутатлардан авыл исемен үзгәртү турындагы тәкъдимне хуплауларын сорады. “Шундый зур проектны шик астына куярга ярамый. “Иннополис” 150 мең кеше яшәрлек шәһәр булырга тиеш. Бу – ил күләмендә киләчәк шәһәрен - IT-үзәк төзү идеясе. Иң мөһиме – безнең барыбызның да моңа ышануы”, - диде ул. Р.Миңнеханов сүзләренә караганда, РФ Хөкүмәте Рәисе Д.Медведевның “Иннополис” базасында махсус зона төзү турында йөкләмәсе бар. “Башкарылган барлык эшләр дә файда китерер”, - диде ТР Президенты. 
Язгы сессиянең соңгы утырышыннан соң ТР Дәүләт Советы Рәисе Фәрит Мөхәммәтшин, матбугат очрашуында журналистларның сорауларына җавап биреп, сәяси партияләрне теркәү процессын гадиләштергәннән соң барлыкка килгән партияләрнең зур көчкә әйләнү мөмкинлеген кире какты.

Ул, әлеге адымнарның җәмгыятьне чын-чынлап демократияләштерүгә китерерме дигән сорауга җавап биреп: “Бу, әлбәттә, демократияләштерүгә таба бер адым булып тора. Һәм партияләрнең абруен күтәрү, кешеләрне партияләргә кызыксынулары буенча берләштерү максатын куя. Бу бик дөрес адым”, - диде.

Фәрит Мөхәммәтшин партияләр теркәлгән беренче вакытта ниндидер бер аптырап калганлык күзәтелергә мөмкин икәнлеген белдерде. “Федераль дәрәҗәдә яңа сәяси партияләрне теркәүгә ике йөзгә якын заявка бирелгән. Бездә - алар тугыз. Әгәр дә аларның аерым программасы бар икән һәм максатлары төгәл билгеләнгән булса, барысы да аңлашыла. Әмма күп кенә партияләр инде эшләп торган партияләрнең программалары белән кисешергә мөмкин. Кешеләр кайда нәрсә икәнлеген тиз генә аңышып та бетмәскә мөмкин. Мин әлегә яңа теркәлгән партияләрдән ниндидер зур партия барлыкка килер дип уйламыйм”, - диде ул.

Спикер партияләр арасында конкуренция үсүен, аларның, вакытлар үтү белән, күппартиялелек дистә еллар дәвамында гамәлдә булган илләрдәге кебек, билгеле бер санга җитәчәген билгеләп үтте. 

Фәрит Мөхәммәтшин, ТР Президенты вазыйфасы атамасын үзгәртү мәсьәсенә кагылышлы сорауга җавап биреп, бүгенге көндә бу мәсьәләне ил күләмендә көнүзәк дип санамавын, аның РФ субъектлары вәкаләтендә булуын әйтте.

Спикер, республика башлыгы атамасын референдум ярдәмендә билгеләү нисбәтеннән, Россиядә аның практикага кереп китә алмавын ассызыклап үтте. “Кайбер илләрдә референдум уздыру юлы белән халык фикерен белешәләр. Без - РФнең республика статусын билгеләү буенча референдум уздырган бердәнбер субъекты. Мин, теге яки бу мәсьәлә буенча фикерләрен сорап, сайлаучыларыбызга ешрак мөрәҗәгать итәргә кирәк дип саныйм”, - диде Фәрит Мөхәммәтшин.

Татарстан парламенты башлыгы, төбәк башлыклары атамасын билгеләү мәсьәләсе буенча 2015 елга кадәр вакыт барлыгын әйтеп, халыкны борчымаска чакырды. “Татарстанның хәзерге Президенты, кулын Конституциягә куеп, республика Президенты буларак ант бирде. Әлегә бу нисбәттән бернинди проблема юк. Уйларбыз – вакыт күрсәтер”, - диде ул. 
	
 
	Дәүләт Советы утырышының 
чираттан тыш  утырышы 


3 августта дүртенче чакырылыш ТР Дәүләт Советының чираттан тыш утырышы ачылды. 
Утырышның көн тәртибенә ике мәсьәлә кертелде:

1. Татарстан Республикасында дини экстремизмны профилактикалауның һәм аңа каршы көрәшнең торышы һәм чаралары турында. 
2. "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 7405-4 номерлы Татарстан Республикасы законы проекты турында (I укылыш). 
ТР Дәүләт Советы Рәисе Фәрит Мөхәммәтшин, утырышны ачып, Казан каласында 19 июль көнне, көпә-көндез, Татарстандагы мөселман дини даирәләренә карата оештырылган һөҗүмнәрнең, Татарстан Дәүләт Советы депутатларын җәйге ялларын бүлеп, парламентның чираттан тыш утырышын уздыруга сәбәпче булуын белдерде. 

“Казанда булган бу вакыйгаларны без игътибарсыз калдырырга тиеш түгел, чөнки бу җитди сигнал. Димәк, Татарстандагы вәзгыятьне тотрыксызландыра, үзара ышанычка һәм килешеп яшәүгә корылган мөнәсәбәтләрне (аеруча конфессиональ өлкәдә) боза торган көчләр бар, бу - шуның дәлиле. Биредә шуны әйтү урынлы: конфессия эчендәге ыгы-зыгы бу. Безнең бурыч – экстремизмны кисәтүгә, барыннан да элек, дини өлкәдәгесенә юнәлтелгән тиешле хокук актлары кабул итү”, - диде парламент башлыгы. 

Утырышта ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Премьер-министры урынбасары Әсгать Сәфәров, ТР мөселманнары Диния нәзарәте рәисе, мөфти Илдус Фәизов, ТР Конституция, Югары, Арбитраж судлары рәисләре, ТР Прокуроры, федераль органнарның республикадагы вәкилләре, муниципаль берәмлекләр башлыклары, республикада әйдәп баручы барлык конфессия лидерлары, муниципаль берәмлекләрдәге мөхтәсибәтләр җитәкчеләре катнашты. 
ТР Премьер-министры урынбасары Әсгать Сәфәров республикада дини экстремизмны профилактикалауның һәм аңа каршы көрәшнең торышы һәм чаралары хакында нотык белән чыгыш ясады. Анда ул зур ыгы-зыгы тудырган мәгълүм 19 июль вакыйгаларының алшартларын, җинаятьчеләрнең максатларын ачыкларга тырышты, шушы җинаятьчел гамәлнең нинди нәтиҗәгә китерүен анализлады һәм “алга таба нинди чаралар күрергә кирәк?” дигән сорау куйды. Татарстанда дини мөнәсәбәтләр һәм иҗтимагый-сәяси вәзгыять өлкәләрендәге бүгенге җитди хәлне уңай юлга салуның мөһимлеге зур булуын ассызыклады. Вице-премьер сүзләренчә, дини даирәләргә һөҗүм, үтерү буенча җинаять эшләре бердәм производствода һәм РФ Җинаять кодексының 3 статьясы буенча карала: “терроризм”, “кеше үтерү”, “кеше үтерүгә юнәлгән һөҗүм”. Бу гамәлләр өчен җаваплылыкны исә әлегә беркем дә үз өстенә алмаган.

“Массакүләм мәгълүмат чараларында, социаль челтәрләрдә бу хәлләр зур яңгыраш алды, кемнәрдер боларны коммерциячел низаг, кайсылары инсценировка дип кабул итә, кемдер бу низагны голәмәдә лидерлыкка омтылыштан дип саный һәм дини даирәләргә шикаять белдерә. Республикабызда 3 меңләп сәләфи бар, дип санап чыгаручылар да бар, 19 июль вакыйгалары Төньяк Кавказ сценарие белән параллель дип саныйлар. Социаль челтәрдә Мөхәммәд исемле “Татарстан мөҗәһидләре әмире” үзенең көрәше турында видеоязма аша сөйли... Хәтта республика җитәкчелеген гаепләп, мөфтине вазыйфасыннан алуны таләп итәләр”, - диде Әсгать Сәфәров. “Ни үкенеч: массакүләм мәгълүмат чаралары һәм социаль челтәрләр ышанычлылыкны какшаталар, дини бергәлекләр вәкилләренә карата нәфрәт уяталар - моны танырга туры килә. Фикерләр төрлелеге безнең вәзгыятьне аек бәяләргә әзер түгеллегебезне күрсәтте”, - диде ул.

ТР Дәүләт Советы, ТР Министрлар Кабинеты мәгълүматын, ТР парламенты утырышында катнашучыларның чыгышларын тыңлап, Татарстан Республикасында дини экстремистлыкны профилактикалауның, аңа каршы көрәшнең торышы, чаралары турында фикер алышканнан соң, 10 пункттан торган карар чыгарды. Бу кеше һәм гражданның хокукларын һәм ирекләрен, конституциячел корылыш нигезләрен яклау, иминлек тәэмин итү, Татарстанда үзара аңлашу һәм татулык атмосферасын ныгыту, республика территориясендә яшәүче төрле милләт һәм конфессия вәкилләре арасында урнашкан толерантлык мөнәсәбәтләрен саклап калу максатларында шулай эшләнә.

Аерым алганда, анда түбәндәгеләр турында әйтелә.

Конфессия эчендәге каршылыкларны хәл итүнең теләсә нинди көч куллану ысулларын, дини экстремизм фактларын, Татарстанда төрле милләт һәм дин вәкилләренең тынычлыгына һәм күп гасырлык килешеп яшәүләренә янау омтылышларын гаепләргә; Татарстан Республикасы мөселманнары өммәтенә, башка конфессияләр вәкилләренә, Татарстанда яшәүче гражданнарга республикада дини төсмердәге экстремистлык һәм түзеп тора алмаучанлык хисләре таралуга каршы көрәштә берләшергә чакырып мөрәҗәгать итәргә; ТР Президентына Татарстанда этникара мөнәсәбәтләрне килештерү мәсьәләләре буенча даими нигездә эшләүче ведомствоара эшче төркемне Татарстан Республикасында этникара һәм конфессияара мөнәсәбәтләрне килештерү мәсьәләләре советы итеп үзгәртү турындагы мәсьәләне карауны тәкъдим итәргә.

ТР Министрлар Кабинетына 2012-2014 елларга Татарстанда террорчылыкны һәм экстремистлыкны профилактикалау буенча республика максатчан программасын гамәлгә ашыру барышы турындагы мәсьәләне карарга һәм 2012 елның 1 декабренә кадәр ТР Дәүләт Советына тиешле мәгълүмат әзерләп тапшырырга; шушы вакытка кадәр бу өлкәдә законлылыкны алга таба ныгыту һәм гражданнарның хокукларын һәм ирекләрен тайпылышсыз тәэмин итү, дини экстремистлыкка илтә торган факторны тамырдан юкка чыгару максатыннан, вөҗдан иреге һәм дини берләшмәләр турында федераль законнарны камилләштерүгә юнәлдерелгән федераль закон проектын әзерләп, шулай ук рухи кыйммәтләрне тарату, милләтара һәм конфессияара тынычлык һәм татулыкны ныгыту, гражданлык җәмгыяте институтларының толерантлыкны пропагандалауда катнашуы, милләтара һәм конфессияара мәдәни багланышларны үстерү максатларында Татарстан Республикасы законнарын алга таба камилләштерү буенча 2013 елның 1 апреленә кадәр ТР Дәүләт Советына тәкъдимнәр әзерләп кертергә.

ТР муниципаль районнары һәм шәһәр округлары башлыкларына муниципаль берәмлекләр вәкиллекле органнарының чираттагы утырышларында террорчылыкны һәм экстремистлыкны, шул исәптән дини өлкәдә, профилактикалау мәсьәләләрен карауны, шулай ук җирле үзидарә органнарының муниципаль берәмлек территориясендә гамәлдә булган дини һәм милли берләшмәләр вәкилләре белән үзара хезмәттәшлегенә җаваплы вазыйфаи затлар билгеләүне тәкъдим итәргә.

Татарстан Республикасында хокук саклау органнары, тиешле процессуаль эшләр башкарганда, гражданнарның конституциячел хокукларын тайпылышсыз үтәүне тәэмин итеп, быел 19 июльдә Казанда мәгълүм дини даирәләргә ясалган һөҗүм һәм үтерү очраклары буенча эшне тизрәк ачу мәсьәләсендә барлык чараларны күрергә тиеш, диелә.

ТР Прокуратурасына, Россия федераль иминлек хезмәтенең Татарстан Республикасы буенча идарәсенә һәм ТР буенча Эчке эшләр министрлыгына исә түбәндәгеләр тәкъдим ителә: максатлары яки гамәлләре экстремистлык юнәлешендә булган иҗтимагый һәм дини берләшмәләрне ачыклау һәм аларның эшчәнлеген булдырмау, шул исәптән әлеге оешмаларны финанслауны булдырмау буенча, РФ Юстиция министрлыгының ТР буенча идарәсе белән берлектә комплекслы чаралар үткәрүне тәэмин итәргә; халыкара һәм башка террорчылык һәм экстремистлык оешмалар эшчәнлеген нейтральләштерү һәм аларны законда билгеләнгән җаваплылыкка тарту максатыннан, әлеге оешмалар эшчәнлегендә катнашучыларга карата актив һәм эзлекле чаралар үткәрүне дәвам итәргә; кызыксынучы структуралар белән даими нигездә экстремистлык төсмерендәге янаулар турында дәлилли торган мәгълүмат алмашуны гамәлгә ашырырга һәм бу хакта Татарстан Республикасы дәүләт хакимияте органнарына үз вакытында хәбәр итәргә; халык арасында экстремистлык идеологиясен тарату фактларын булдырмауга, милләтара һәм конфессияара дошманлык тудыручы гамәлләргә юл куймауга юнәлдерелгән өстәмә комплекслы чараларны җирле үзидарә органнары белән берлектә гамәлгә ашырырга.
ТР Министрлар Кабинеты белән берлектә Татарстанда этноконфессиональ хәл буенча даими мониторинг үткәрүне оештырырга һәм аның нәтиҗәләрен комплекслы раслау нигезендә тискәре күренешләрне үз вакытында ачыкларга һәм аларның артуын фаразларга, булуы ихтимал террорчылык һәм экстремистлык чагылышлары куркынычын бетерүгә юнәлдерелгән тиешле тәкъдимнәр, шул исәптән федераль законнарны һәм республика законнарын камилләштерү буенча, әзерләргә һәм ТР Президентына, ТР Дәүләт Советына кертергә.
Әлеге карарда массакүләм мәгълүмат чараларына да йөкләмә каралган. Матбугат һәм массакүләм коммуникацияләр буенча республика агентлыгының, тиешле оешмалар белән берлектә, традицион дини кыйммәтләрне, дини түзеп торучанлык, дини һәм милли экстремистлыкка каршы көрәшне пропагандалау буенча эш планы әзерләргә, шул исәптән Татарстанда конфессияләр эшчәнлеге турында абруйлы дин әһелләре һәм галимнәр катнашында теле-, радиотапшырулар циклы, шулай ук бу мәсьәлә буенча матбугатта аларның мәкаләләрен бастырып чыгаруны оештырырга һәм башкарылган эш турында ТР Дәүләт Советына 2012 елның 1 декабренә кадәр мәгълүмат тапшырырга тиешлеге әйтелгән.
ТР Президенты карамагындагы Дәүләт хезмәтләре эшләре департаменты, ТР Мәгариф һәм фән министрлыгы, Татарстандагы югары уку йортлары ректорлары һәм Татарстан Республикасы урта махсус уку йортлары директорлары советлары Татарстан Республикасы дәүләт вазыйфаларын һәм муниципаль вазыйфаларны биләүче затларны, дәүләтнең гражданлык һәм муниципаль хезмәткәрләрен яңадан әзерләү һәм аларның квалификациясен күтәрү, югары уку йортлары студентларын һәм урта махсус уку йортлары укучыларын укыту программаларына толерантлыкка бәйле һәм террорчылыкка, экстремистлыкка каршы көрәшкә нисбәтле мәсьәләләрне кертергә тиеш дип карала.Татарстан парламенты депутатлары, бер тавыштан хуплап, ТР Дәүләт Советы Рәисе Фәрит Мөхәммәтшин имзалаган шушы карарның үтәлешен тикшереп торуны аның урынбасары Александр Гусевка йөкләде. 

Депутатлар “Вөҗдан иреге һәм дини берләшмәләр турында” Татарстан Республикасы Законына үзгәрешләр кертү хакында” закон проектын карап, беренче укылышта һәм тулаем кабул итте.

Бу үзгәрешләр кеше һәм гражданнарның хокукларын һәм ирекләрен яклауга, дини экстремизмны кисәтүгә, конфессия эчендәге һәм конфессияара татулыкны ныгытуга юнәлдерелгән. Закон проекты концепциясе дәүләтнең дини берләшмәләр эшчәнлегенә тыкшынмавының конституциячел принцибын үтәүгә нигезләнә. Дин – кешенең, гомумән, җәмгыятьнең рухи чыганагы, рухи кыйммәтләренең һәм дини тәгълиматларының җыелмасы, ә дин гыйлеме бирүчеләрнең белем дәрәҗәсе, укыту сыйфаты бик әһәмиятле. Шуңа бәйле рәвештә, Татарстан Республикасының “Вөҗдан иреге турында һәм дини берләшмәләр турында”гы Законының 17 статьясына руханилар вазыйфасына кандидатлар өчен таләпләр билгеләү, шул исәптән Россия, шулай ук чит ил территорияләрендә урнашкан мәгариф учреждениеләрендә алынган махсус белем булу зурурлыгы турындагы нигезләмәләр өстәү карала.

Күрсәтелгән таләпләрне дини оешмалар үзләре билгеләргә тиеш, бу исә дәүләтнең дини берләшмәләр эшчәнлегенә тыкшынмау принцибына туры килә. Моннан тыш, дини оешмаларга, дин нигезләренә таянып, чит ил уку йортларында дини белем алу турындагы дипломнарны тану тәртибен билгеләү хокукы бирелә, әлеге нигезләмә исә оешманың конфессияләр эчендәге бердәмлеген тәэмин итәргә тиеш дип күзаллана.

Ә инде “Вөҗдан иреге турында һәм дини берләшмәләр турында” Федераль Законның 11 статьясы нигезендә РФ субъекты территориясендә җирле дини берләшмәләр, шулай ук РФның бер субъекты биләмәләрендә җирле дини оешмалар булган үзәкләштерелгән дини берләшмәләр теркәлә. 

Дин әһелләренең хокукларын тәэмин итү максатында, Татарстан Республикасының “Вөҗдан иреге турында һәм дини берләшмәләр турында”гы Законының 27 статьясына хезмәткәрләр белән дини оешмалар арасында хезмәт килешүе төзү күздә тотыла торган нигезләмә кертү тәкъдим ителә. Әлеге нигезләмә шушы законның 24 статьясының 4 нче пунктына туры килә, аның нигезендә исә дини оешмалар хезмәткәрләре, шулай ук дин әһелләре РФ законнары нигезендә социаль тәэмин ителергә тиеш дип карала. Дини берләшмәләрдә хезмәт килешүе буенча эшләүче гражданнарның һөнәр берлекләренә туплану хокукы ТР Законының 27 статьясында теркәлгән. Бу нигезләмә РФ Конституциясенең 30 нчы статьясына бәйле, аның нигезендә һәркем берләшү, шул исәптән үз мәнфәгатьләрен яклау өчен һөнәр берлекләре төзү хокукына ия.

ТРның “Вөҗдан иреге турында һәм дини берләшмәләр турында”гы Законының 11, 15, 19 статьяларына кертеләчәк үзгәрешләр төгәлләштерү һәм редакцияләү төсмерләренә ия һәм шул исемдәге Федераль закон нигезләмәләренә таяна. Мәсәлән, “Дини йолалар һәм тантаналар” дигән 19 статьяның 5 нче пунктына үзгәрешләр кертелгәч, ул “Башка очракларда гавами гыйбадәт кылулар, башка дини йолалар һәм тантаналар, митинглар, урам йөрешләре һәм демонстрацияләр үткәрү өчен билгеләнгән тәртиптә гамәлгә ашырыла”, дип аңлатыла.
“Әлеге закон проекты кеше хокуклары һәм ирекләрен яклауга, дини экстремизмны кисәтүгә, конфессияләрнең үз эчендә һәм динара килешеп яшәү сыйфатларын ныгытуга теләктәшлек итүгә юнәлтелгән”, - дип билгеләп үтте ТР Прокуроры Кафил Әмиров. 
Казан һәм Татарстан митрополиты Анастасий, законга кертелә торган үзгәрешләрне хуплап, аларның православие динен тотучылар өчен дә, ислам динендәгеләр өчен дә файдалы булачагын белдерде. 

Татарстанның Баш казые Җәлил хәзрәт Фазлыев та үзенең уңай карашын белдерде.  

ТР Дәүләт Советының чираттан тыш утырышына ТР Президенты Рөстәм Миңнеханов нәтиҗә ясады. 

“Республикада моңарчы күзәтелгән тотрыклы вәзгыятьне исәпкә алып, Татарстан башкаласында 19 июльдә мөселман дини лидерларына карата кылынган һөҗүмнәрне безнең өчен аерым очрак кына дип күрсәтү отышлырактыр бәлки, әмма бу алай түгел. Аны системалы хәл итү кирәк. Бу хокук саклау органнары проблемасы гына түгел, ә уртак проблема. Традицион исламнан тайпылып, республикада килешеп яшәүгә, тотрыклы вәзгыятькә зарар сала торган идеяләр белән йөрүчеләр - безнең дошманнарыбыз”, - диде ул.
“Бездә дини лидерларга түгел, хәтта муллаларга да кул күтәргән кеше юк иде. Президенттан алып хокук саклау органнарына, муниципаль берәмлек башлыкларына кадәр проблеманың асылын ачыкларга тиеш. Ата-бабадан мирас булып калган һәм җирлегебездә дистә, йөз еллар буена яшәп килгән һәм барлык диннәр, милләтләр белән тыныч-тату һәм килешеп яши ала торган традицион ислам алга таба да безнең белән булырга тиеш... Руханиларны әзерләү һәм яңадан әзерләү эше системага салынырга, дин әһелләре халкыбызга хезмәт күрсәткән өчен социаль мәсьәләләрдә гарантияләргә ия булырга тиеш. Территорияләрегездә нәрсә кылынганны сез күзәтәсез һәм вәзгыятьне белеп торырга тиешсез. Бер хокук саклау органнарына салынып торасы түгел – бу сезнең эш. Белемегез җитеп бетми икән, нинди ислам булырга, кайсы булмаслыгы тиешлеген аңлатырлык белгечләребез бар”, - дип, Президент муниципалитетлар башлыкларына мөрәҗәгать итте.
“Иң мөһиме - Татарстанда һөнәри әзерлек узган руханиларның җитәрлек кадәр булуы кирәк. Бу уртак мәсьәләләрне хәл итү өчен көчебез дә, финанс ресурслар да җитәр дип ышанам, без тотрыклы республикада яшибез. Киләчәгебез безнең ни дәрәҗәдә тотрыклы булуыбызга бәйле һәм бүген җыелуыбыз бик вакытлы, ә хокук сагындагылар бу җинаятьләрдә гаеплеләрне табар дип ышанабыз”, - дип йомгаклады Рөстәм Миңнеханов парламент утырышындагы чыгышын.
	
	                  Депутат берләшмәләрендә


▓  3 июльдә ТР Дәүләт Советындагы КПРФ фракциясе үзенең яртыеллык эшчәнлегенә нәтиҗә ясады. Алты депутаттан торган фракция җитәкчесе Хафиз Миргалимов иптәшләре исеменнән хисап тотты. 

Депутат фикеренчә, Россия полиция дәүләтенә әйлә​неп бара. Ул кешеләрнең яхшы тормыштан урамнарга чыкмавын, штрафлар белән куркытып кына проблемаларны хәл итеп булмаячагын белдерде. Хакимият, кире​сенчә, халыкка якынаерга тиеш. Кырыс законнар исә кире нәтиҗә бирергә мөмкин.

Коммунистлар үзләрен халыкка иң якын торган партия дип саный һәм депутатларның парламентта эшчәнлеге дә нәкъ менә эшче-крестьян мәнфәгатьләре белән бәйле, диләр. 

Ярты ел эчендә комму​нист-депутатлар 5 утырыш, 4 “түгәрәк өстәл”, 4 матбугат конференциясе уздырган. 
Президентка һәм Премьер-министрга депутат сорау-мөрәҗәгатьләре 11 булып, унысы – Хафиз Миргалимовныкы. 

“Без проблеманы тирәнтен өйрәнмичә, дәлиллә​ми​чә генә мөрәҗәгать белән чыкмыйбыз”, – диде фракция җитәкчесе. - Ни өчен Президентны һәм Хөкүмәт Рәисен борчырга туры килә? Чөнки министрлык​лар һәм ведомстволар үз эшләрен тиешен​чә башкармый”. 

▓  5 июльдә узган утырышта ТР Дәүләт Советындагы КПРФ партиясе фракциясе әгъзалары парламентның чираттагы сессиясе көн тәртибе, Россиянең Бөтендөнья  сәүдә оешмасына керү шартларында авыл хуҗалыгына ярдәм күрсәтүгә багышланган “түгәрәк өстәл” буенча фикер алышты. Шулай ук фракциянең агымдагы яртыеллык эшчәнлегенә нәтиҗә чыгарды. Утырышта Казан шәһәр Думасы депутатлары һәм КПРФ республика комитеты әгъзалары да катнашты. 
Депутатлар, сессиянең көн тәртибенә кертелгән барлык закон проектларын да хупларга карар кылып, берничә сәяси белдерү белән чыгарга булдылар. Фракция җитәкчесе Хафиз Миргалимов Россиянең Бөтендөнья сәүдә оешмасына керү шартларында авыл хуҗалыгына ярдәм күрсәтүгә багышланган “түгәрәк өстәл” утырышы нәтиҗәләрен югары бәяләде. Ул, КПРФ фракциясенең эш нәтиҗәләрен игълан итеп, партия эчендәге башкару дисциплинасын ныгыту зарурлыгын белдерде. 
▓ 5 июльдә, Дәүләт Советының утызынчы утырышы дәвам итәр алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды. 

Партиянең «Универсиада 2013» дип аталган төбәк проектын тормышка ашыруның барышы белән депутатларны парламентның Яшьләр сәясәтен гамәлгә ашыру, сәламәт яшәү рәвешен формалаштыру һәм 2013 елда Казанда узачак Универсиадага әзерләнүдә ярдәм итү буенча комиссия рәисе Евгений Ефимов таныштырды. 

Утырышта шулай ук фракция карамагындагы Эксперт советы эше, “Бердәм Россия” партиясе фракциясе һәм “Татарстан – яңа гасыр” депутат төркеме  әгъзаларының партия Рәисе Д.А. Медведевның Татарстандагы җәмәгатьчелекне кабул итү бүлмәсендә алып барган эшчәнлегенә һәм халыкны кабул итүнең нәтиҗәлелеген арттыру буенча чараларга кагылышлы мәсьәләләр каралды. 
Җәмәгатьчелекне кабул итү бүлмәсе җитәкчесе Василий Логинов сүзләренә караганда, 1 июльдән торак-коммуналь хуҗалык хезмәтләренә тарифлар үсүен исәпкә алып, Татарстан “бердәмроссияле”ләре үзләренең бурычы итеп торак-коммуналь хезмәтләргә бәяләрнең нигезсез үсүенә юл куймауны күрә. Александр Гусев коллегаларын гражданнарны кабул итүнең җәйге айларда бер генә көнгә дә туктатмаска чакырды. 
▓  15 августта “Бердәм Россия” партиясенең Татарстан бүлеге Сәяси советы утырышы узды.
Партиянең Татарстан төбәк бүлеге Сәяси советы Секретаре, ТР Дәүләт Советы Рәисе Фәрит Мөхәммәтшин, утырышны ачып, башта республикадагы икътисади вәзгыятькә кыскача бәяләмә бирде. Катлаулы һава торышына карамастан, Татарстанның уңышны җыеп алу кампаниясен төгәлләвен әйтте. “2,5 миллион тонна ашлык җыеп алынган, нәтиҗәдә, без 3,4-3,5 миллион тонна күрсәткеченә ирешергә ниятлибез. Бу республикадагы ихтыяҗны тәэмин итү өчен җитә. Шулай ук ит җитештерү күләме дә арта. Моннан тыш, шәхси авыл хуҗалыгы җитештерүчеләренә ярдәм итү дә яхшы нәтиҗә бирә”, - диде спикер.

Татарстан “бердәмроссиялеләре” лидеры Сәяси советы әгъзаларына сәнәгать үсеше, Татарстан авиасәнәгатенә федераль дәрәҗәдә ярдәм күрсәтелү, Универсиадага актив әзерлек, мәктәпләрне капиталь ремонтлау программасының беренче этабы уңышлы төгәлләнүе һәм башка уңай үзгәрешләр турында искәртте. Ул шулай ук 19 июльдә республикада булган вакыйгалар уңаеннан борчылуын белдерде. “Без, парламентның чираттан тыш утырышын үткәреп , “Вөҗдан иреге һәм дини берләшмәләр турында” ТР Законына үзгәрешләр керттек”, - дип белдерде Фәрит Мөхәммәтшин. 
Ул партиядәшләрен бу өлкәдә эшләр барышын күзәтергә һәм экстремизмга каршы көрәш стратегиясен гамәлгә кую буенча тәкъдимнәр әзерләргә чакырды.

Көн үзәгенә өстәмә сайлауларда Апасның 5 нче һәм Кукмараның 7 нче бер мандатлы сайлау округлары буенча дүртенче чакырылыш Дәүләт Советына депутатлыкка кандидатлар тәкъдим итү мәсьәләсе куелган иде.
“Праймеризны ачык, оештырылган төстә үттек, - диде Фәрит Мөхәммәтшин,  халык тавыш бирүен бәяләп. – Мәйданнарда әзерләнгән кандидатлар чыгыш ясады, аларның һәрберсе район тормышын һәм партиядәге ролен ничек күзаллавын тәкъдим итте”.

Апас бер мандатлы 45 нче сайлау округы буенча якынча тавыш бирү нәтиҗәләренә караганда, Казан (Идел буе) федераль университеты ректоры Илшат Гафуров иң күп тавыш җыйды. Кукмара бер мандатлы округының 47 нче сайлау округы буенча Балтач муниципаль районы башлыгы Марат Зарипов күп тавыш җыйды. Аларның кандидатуралары Сәяси совет әгъзаларына яшерен тавыш бирү өчен тәкъдим ителде һәм бертавыштан расланды. 

Көн тәртибенә куелган соңгы мәсьәләләрнең берсе партиянең Биектау бүлеге башкарма комитетының яңа җитәкчесен билгеләү иде. Ул Лиана Гатина булды.
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе 
Ф.Х. Мөхәммәтшинның  Русьны чукындыру көне уңаеннан мөрәҗәгате
 (2012 елның 28 июле)
Хөрмәтле татарстанлылар! 
28 июль Россия Федерациясендә Русьне Чукындыру көне буларак билгеләп үтелә. Бу вакыйга борынгы Русь дәүләтенең үсешенә, аның рухи-әхлакый нигезе барлыкка килүенә әһәмиятле йогынты ясаган. Безнең халыкларның һәм диннәрнең илдә урнашкан күпгасырлы хезмәттәшлеге хәзерге вакытта Россия дәүләтенең үзенчәлекле сыйфаты булып тора, ул гасырлар дәвамында көнбатыш һәм көнчыгыш традицияләр йогынтысында формалашкан.

Дини укуларга омтылыш, аның тарихи һәм әхлакый нигезләрен аңлау, дөреслекне шәхси аңлый белү кешене рухи яктан баета. Соңгы ун елда Россия Федерациясендә халыкны әхлакый яктан тәрбияләү, милләтара һәм конфессияара мөнәсәбәтләрне гармониягә салу, гаилә институтын ныгыту һәм җәмгыятьне рухи яктан сәламәтләндерү мәсьәләләрен чишүдә җәмгыятьнең дини институтлар белән конструктив мөнәсәбәте актив рәвештә үсә.

Безнең күпмилләтле республикада православие, ислам белән беррәттән, традицион рәвештә мөһим тәрбияви дини-мәдәни һәм иҗтимагый роль башкара. Безнең барыбызга да, - христианнарга, мөселманнарга, башка конфессия вәкилләренә, тарихи хәтерне саклап калу, халыкның гасырлар дәвамында яшәп килгән гореф-гадәтләрен саклау мөһим булуына ышанам. Татарстанлыларның актив катнашуы нәтиҗәсендә республикада изге урыннарыбызны - православие һәм мөселман дөньясының мәдәни мирасы объектларын - Зөя шәһәр-утравы һәм Болгар борынгы шәһәрен торгызу буенча масштаблы эш башланды.

Кадерле татарстанлылар! Бу истәлекле көндә рухи гармония, имин тормыш, бәхет һәм безнең Туган илебез иминлеге һәм үсеше өчен барлык башлаган эшләрегездә уңышлар теләвемне кабул итегез.
Татарстан Республикасы Дәүләт Советы Рәисе 
Ф.Х. Мөхәммәтшинның  Россия Дәүләт флагы көне  белән котлавы

 (2012 елның 22 августы)
Хөрмәтле татарстанлылар!
22 августта илебез Россия Федерациясенең Дәүләт флагы көнен билгеләп үтә. 

Россиялеләрнең дан-шөһрәтен гәүдәләндергән, күпмилләтле һәм төрле динле дәүләтнең идеясен һәм принципларын яктырткан ак-зәңгәр-кызыл әләм көчле һәм мөстәкыйль Россиянең төп дәүләт символларының берсе. Россиянең өч төсле флагын дөньяның бөтен почмакларында беләләр. Андагы һәр төснең мәгънәсе бар. Ак төс – ул азатлык һәм мөстәкыйльлек, зәңгәр – ышаныч һәм рухият, ниһаять, кызыл – бөеклек һәм көч-куәт. Өч төсле әләм яңа Россияне һәм аның көченә, чәчәк атачагына безнең ышанычыбызны, лаеклы киләчәгенә булган өметләребезне гәүдәләндерә.

Безне, бердәм ил гражданнарын, рухи бердәмлек һәм үз Ватаныбызга бирелгәнлек хисләре берләштерә. Ватанның дәүләт символларына карата ихтирамлы мөнәсәбәт белән без илебез тарихы алдында баш иябез, буыннарның элгәреләргә тугрылыгын һәм чорларның какшамас элемтәсен кадерлибез, Россия Федерациясе халыкларының мәдәни традицияләрен саклап тотабыз, гражданлык татулыгы һәм килешүенең ныклыгы өчен кулыбыздан килгәннең барысын да эшлибез.

Кадерле ватандашлар! Бүген Татарстан Россия Федерациясе халыклары бердәм гаиләсендә ныклы инновацион үсеш юлыннан кыю бара. Соңгы елларда Татарстан Республикасы социаль-икътисадый һәм иҗтимагый-сәяси үсеш юлында зур уңышларга иреште. Ышанам, уртак тырышлык белән без, республиканың ышанычлы үсешен, аның һәр кешесенең тотрыклы һәм имин тормышын тәэмин итеп, бу казанышларны тагын да арттырырбыз.

Бүгенге бәйрәм көнендә Олы һәм Кече Ватаныбыз белән горурлану хисләре йөрәкләрегездә мәңге саклануын телим. Сезгә һәм якыннарыгызга тынычлык, бәхет һәм иминлек насыйп булсын!

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы территориясендә исерткеч эчемлекләрне ваклап сату өлкәсендә чикләүләр билгеләү һәм Административ хокук бозулар турында Татарстан Республикасы кодексына үзгәрешләр кертү хакында” (ТР Министрлар Кабинеты тарафыннан 2 июльдә кертелде); 
"Казан (Идел буе) федераль университеты" югары һөнәри белем бирү  федераль дәүләт автоном мәгариф учреждениесенә Татарстан Республикасының дәүләт ярдәме турында" (ТР Министрлар Кабинеты тарафыннан 4 июльдә кертелде); 

“Вөҗдан иреге һәм дини берләшмәләр турында” Татарстан Республикасы Законына үзгәрешләр кертү хакында” " (ТР Министрлар Кабинеты тарафыннан 28 июльдә кертелде); 

"Татарстан Республикасы территориясендә салым салуның патент  системасын кертү турында" (ТР Министрлар Кабинеты тарафыннан 31 августта кертелде); 

"Пенсиягә федераль социаль өстәмә күләмен билгеләү өчен Татарстан Республикасында 2013 елга пенсионерның яшәү минимумы күләмен билгеләү турында" (ТР Министрлар Кабинеты тарафыннан 31 августта кертелде). 

ҮЗ КӨЧЕНӘ КЕРДЕ:

Татарстан Республикасы Законнары
"Мәгариф турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 13.07.2012, «Ватаным Татарстан»  газетасында 14.07.2012 басылып чыкты);
"Сыра һәм аның нигезендә әзерләнгән эчемлекләрне ваклап сату, шул исәптән бүлеп сату, һәм куллану (эчү) рөхсәт ителми торган җәмәгать туклануы урыннарын билгеләү тәртибе турында" Татарстан Республикасы Законының үз көчен югалтуын тану хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 13.07.2012, «Ватаным Татарстан»  газетасында 14.07.2012 басылып чыкты);
"Татарстан Республикасында опека һәм попечительлек органнары эшчәнлеген оештыру турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 13.07.2012, «Ватаным Татарстан»  газетасында 14.07.2012 басылып чыкты);
"Татарстан Республикасында муниципаль берәмлекләрнең җирле үзидарә органнарына сәламәтлек саклау өлкәсендә Татарстан Республикасының аерым дәүләт вәкаләтләрен бирү турында" Татарстан Республикасы Законының 1 статьясына үзгәреш кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 13.07.2012, «Ватаным Татарстан»  газетасында 14.07.2012 басылып чыкты);
"Физик культура һәм спорт турында" Татарстан Республикасы Законына үзгәрешләр кертү хакында" (Татарстан Республикасы Дәүләт Советы тарафыннан 21  июньдә кабул ителде,  «Ватаным Татарстан»  һәм «Республика Татарстан» газеталарында 14.07.2012 басылып чыкты);
"Татарстан Республикасы дәүләт граждан хезмәте турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 14.07.2012, «Ватаным Татарстан»  газетасында 17.07.2012 басылып чыкты);
"Татарстан Республикасы территориясендә энергияне сак тоту һәм энергетика нәтиҗәлелеген арттыру турында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 14.07.2012, «Ватаным Татарстан»  газетасында 17.07.2012 басылып чыкты);
"Россия Федерациясе субъектлары дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында" Федераль законга һәм "Россия Федерациясе гражданнары сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү хакында" Федераль законны гамәлгә ашыру турында" Татарстан Республикасы Законы кабул ителүгә бәйле рәвештә Татарстан Республикасының аерым закон актларына үзгәрешләр кертү һәм Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 20.07.2012, «Ватаным Татарстан»  газетасында 21.07.2012 басылып чыкты);
"Татарстан Республикасы дәүләт граждан хезмәткәрләрен мәҗбүри дәүләт иминләштерүе турында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 20.07.2012, «Ватаным Татарстан»  газетасында 21.07.2012 басылып чыкты);
"Татарстан Республикасында муниципаль хезмәт вазыйфалары реестры турында" Татарстан Республикасы Законына һәм "Татарстан Республикасында муниципаль хезмәт вазыйфалары һәм Татарстан Республикасы дәүләт граждан хезмәте вазыйфалары нисбәте турында" Татарстан Республикасы Законының 2 статьясына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 20.07.2012, «Ватаным Татарстан»  газетасында 21.07.2012 басылып чыкты);
"Татарстан Республикасында җирле үзидарә турында" Татарстан Республикасы Законына һәм "Татарстан Республикасында муниципаль хезмәт турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 20.07.2012, «Ватаным Татарстан»  газетасында 21.07.2012 басылып чыкты);
"Административ хокук бозулар турында Татарстан Республикасы кодексының 8.1 статьясына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 21.07.2012, «Ватаным Татарстан»  газетасында 24.07.2012 басылып чыкты);
"Татарстан Республикасы Иҗтимагый палатасы турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 21 июньдә кабул ителде, «Республика Татарстан» газетасында - 21.07.2012, «Ватаным Татарстан»  газетасында 24.07.2012 басылып чыкты);
"Җир асты байлыклары турында" Татарстан Республикасы Законына үзгәрешләр кертү һәм Татарстан Республикасының аерым закон актларының көчен югалткан дип тану хакында" (ТР Дәүләт Советы тарафыннан 21 июньдә кабул ителде, “Республика Татарстан” һәм  “Ватаным Татарстан”  газеталарында 24.07.2012 басылып чыкты);

"Татарстан Республикасы территориясендә җиңел таксиларда пассажирлар йөртү һәм багаж ташу турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 5 июльдә кабул ителде, «Республика Татарстан» газетасында - 24.07.2012, «Ватаным Татарстан»  газетасында 25.07.2012 басылып чыкты);
"Инвалидлар һәм социаль яклауга аеруча мохтаҗ гражданнар өчен эш урыннарын квоталау һәм резервлау турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 5 июльдә кабул ителде, «Республика Татарстан» газетасында - 24.07.2012, «Ватаным Татарстан»  газетасында 25.07.2012 басылып чыкты);

"Татарстан Республикасында халыкны адреслы социаль яклау турында" Татарстан Республикасы Законының 6 һәм 7 статьяларына үзгәрешләр кертү хакында" (ТР Дәүләт Советы тарафыннан 5 июльдә кабул ителде, “Ватаным Татарстан” газетасында - 25.07.2012,  “Республика Татарстан”  газетасында 27.07.2012 басылып чыкты);
"Халыкның санитария-эпидемиология иминлеге турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 5 июльдә кабул ителде, “Ватаным Татарстан” газетасында - 25.07.2012,  “Республика Татарстан”  газетасында 27.07.2012 басылып чыкты);
"Татарстан Республикасы терлекчелегендә нәсел эше турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 5 июльдә кабул ителде, “Ватаным Татарстан” газетасында - 25.07.2012,  “Республика Татарстан”  газетасында 27.07.2012 басылып чыкты);
     “Татарстан Республикасының 2011-2015 елларга исәпләнгән Социаль-икътисади үсеш программасын раслау турында” Татарстан Республикасы Законына үзгәрешләр кертү хакында"  (ТР Дәүләт Советы тарафыннан 5 июльдә кабул ителде, «Республика Татарстан» газетасында - 26.07.2012, «Ватаным Татарстан»  газетасында 28.07.2012 басылып чыкты);

"Татарстан Республикасы Дәүләт Советы депутаты статусы турында" Татарстан Республикасы Законына һәм "Татарстан Республикасы дәүләт вазыйфалары турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 5 июльдә кабул ителде, «Республика Татарстан» газетасында - 27.07.2012, «Ватаным Татарстан»  газетасында 28.07.2012 басылып чыкты);

    "Вөҗдан иреге һәм дини берләшмәләр турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 3 августта кабул ителде, «Республика Татарстан» һәм  «Ватаным Татарстан»  газеталарында 07.08.2012 басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, ҖӘҮДӘТ ЮНЫСОВ, Чулпан ӘХМӘТОВА, Руслан МӨХӘММӘТШИН Айгөл Залегдинова, Римма ГАТИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

